
1 
 

         

     

 

 

 

 

SAHİBKARLIĞA VƏ BAZAR İQTİSADİYYATININ İNKİŞAFINA YARDIM FONDU 

 

 

 

 

 

 

 

 

Azərbaycanda innovasiya siyasətinin effektivliyinin 

artırılması yolları 

 

 

 

 

 

 

 

 

 

 

 

 

 

 

 

 

 

 

 

 

 

Bakı - 2017 



2 
 

 

 

 

 

 

Sənəd Beynəlxalq Özəl Sahibkarlıq Mərkəzinin dəstəyi ilə həyata keçirilən “İqtisadi islahatlara 

ekspert dəstəyi” layihəsi çərçivəsində hazırlanıb.   

 

 

 

 

 

 

 

 

Müəllif: 

 

Kənan Aslanlı 

 

 

 

 

 

 

 

Abstrakt 

 

Hökumətin innovasiya siyasəti ideyaların və ixtiraların istehlakçılar üçün dəyər yaradan məhsul və ya 

xidmətə çevrilməsi prosesinə dəsətəkdən ibarətdir. Burada ən mühüm komponentlər (i) innovativ 

ideyalara dəstək (maliyyə və texniki) və müvafiq təhsil sisteminin qurulması; (ii) innovasiyalar 

qarşısında duran əngəlləri rəqabət mühiti və hüquqi reformlarla azaltmaq; və (iii) hökumətin birbaşa 

maliyyələşdirdiyi və ya apardığı araşdırma və inkşaf fəaliyyətidir (R&D). Bu araşdırmanın mövzusu 

"Azərbaycanda innovasiya siyasətinin effektivliyinin artırılması yolları"-dır. Araşdırma əsasən bu 

suallar ətrafında aparılır: (i) innovativ fəaliyyət necə təşviq edilməlidir və hökumətin innovasiya 

siyasətinin məqsədləri və alətləri nələr olmalıdır? (ii) Azərbaycan kimi təbii resursdan asılı ölkədə 

effektiv innovasiya siyasəti üçün risklər və imkanlar nələrdir? (iii) Güclü innovasiya siyasəti 

modelinin elm-təhsil və maliyyələşmə kimi komponentləri üzrə hansı işlər görülməlidir?  

1. GİRİŞ - İNNOVASİYA İQTİSADİ KONSEPSİYA KİMİ 

 

İnnovasiya cəmiyyətə, dövlətə və özəl sektorun dominant olduğu bazara yeni əlavə dəyər 

yolu ilə fayda qazandıracaq yeni və ya tamamilə təkmilləşdirilmiş məhsulun, prosesin, 

marketinq həllinin və təşkilati menecment yeniliyi və onların yaranmasıdır. Aşağıda verilən 

Sxem 1-də hər 4 kateqoriya üzrə innovasiya nümunələri təqdim edilmişdir. 

 

Sxem 1. İnnovasiya konseptinin 4 istiqaməti və nümunələr 

 

Yeni məhsul  

(məsələn, smartfon) 
 

Marketinq yeniliyi  

(məsələn, yeni qablaşdırma) 

 

Yeni proses 

(məhsulların bar kodla satışı) 
 

Təşkilati idarəetmə 

yeniliyi 

(məsələn, işçilərin təlimi) 

Mənbə: “Innovation Union: a pocket guide on a Europe 2020 initiative”. European Union, 2013 (p.4) 

 

İnnovasiya ilə iqtisadi artım və maddi rifah zənginliyinin birbaşa əlaqəli olduğunu söyləyə bilərik1. Bir 

ölkənin innovasiya ortaya qoymaq qabiliyyətini təyin edən çox sayda faktorlar var. 

İnnovasiya üçün yalnız fərdi qabiliyyətlər, təşəbbüskarlıq və dövlət dəstəkləri kifayət deyil. 

İnnovasiya bir ekosistem tələb edən məsələdir. İnnovasiya sahəsində lider ölkələr arasında 

iştirak edən ABŞ-ı araşdırdığımız zaman dövlət siyasətlərinin, biznes mühitinin, akademik 

sektorun, təşəbbüskarlıq keyfiyyətinin, maliyyə fondlarının miqyasının, fərqliliyə tolerantlıq 

səviyyəsinin, milli bazar dərinliyinin və digər bütün komponentlərin innovasiya üçün ən uyğun 

mühiti meydana gətirdiyini görürük. Google, Apple, Boeing kimi firmaların başqa bir ölkədə 

deyil, məhz Amerikada səhnəyə çıxmasının səbəbi bu faktorlardır.  

İnnovasiyalarda zamanlama çox əhəmiyyətlidir və zamanından əvvəl girilən işlər 

ticariləşmədən sərmayəçiləri zərərə uğrada bilər. Zamanından sonra girilən işlərdə də bazara 

daxil olmaq baryeri yüksəkdir və investisiya xərci yüksəlir. Trendlərin oturuşduğu bir bazarda 

yeni bir oyunçunun innovativ sektorlarda rəqabətçi bir mövqe əldə etməsi çətindir. Əsas olanın əlavə 

dəyər istehsal etmək olduğunu unutmadan Azərbaycan özünün orta və uzun müddətli 

innovasiya strategiyalarını təyin etmək məcburiyyətindədir. Ancaq bu günün çətin rəqabət 

dünyasında yeniliklər olmadan iqtisadiyyatların ayaqda durmasının çətin olacağını 

bilməliyik. Digər tərəfdən ölkələrin tədqiqat və işləmə (“R&D”), yaxud innovasiya 

xərclərinin ÜDM içindəki payının artdığını da görürük. Bunun bir tək məqsədi var: ölkələrin 

innovasiyalar ilə öz rəqabət güclərini qorumaq istəmələri və bunu daha da gücləndirməyə çalışmaları. 

İnnovasiya strategiyasının komponenti olan Milli İnnovasiya Sistemi (MİS, Sxem 2) ölkənin 

sərhədləri daxilində yeni və iqtisadi faydalı bilginin işlənməsi, istifadəsi və yayılması 

                                                           
1 Hulya Ulku. “R&D, Innovation, and Economic Growth: An Empirical Analysis”. IMF Working Paper. WP/04/185. 

2004 (səh.3) (https://www.imf.org/external/pubs/ft/wp/2004/wp04185.pdf)  

https://www.imf.org/external/pubs/ft/wp/2004/wp04185.pdf

prosesində qarşılıqlı əlaqədə olan elementlərin və münasibətlərin məcmusudur. MİS ölkədə 

bilginin əldə edilməsi, yaranması, yayılması və istifadəsinin effektivliyini təmin edir.  

 

Sxem 2. İnkişaf etməkdə olan ölkələrdə innovasiya sistemləri 

   

 

 

 

 

 

 

 

 

 

 

 

  

 

 

 

 

 

 

 

 

 

 

 

 

 

İnnovasiya siyasətinin əlaqəli olaraq tənzimləməli olduğu alt sahələr təhsil, elmi tədqiqat, 

ticarət, maliyyə və sənayedir. İnnovasiya yüksək texnologiya (high tech), tədqiqat və işləmə 

anlamları ilə birbaşa bağlıdır. Ancaq daha geniş yanaşsaq innovasiya istənilən yeni 

1. Yeni 

innovasiyanın/bilgi

-nin kənardan əldə 

edilməsi 

Bilginin alınması 

və transferi: 

• kapital 

məhsullarının 

komponentlərinin 

və texnoloji 

lisenziyaların 

alınması 

• mühəndisliyin 

kopyalanması və 

dəyişdirilməsi  

• kənar texniki 

yardım xidməti  

• ölkədən kənarda 

təlim və təhsil  

• şirkətlərin 

sərmayələri  

• kənardan 

texnoloji və 

tədqiqat vərdişi 

olanların cəlbi  

• informasiya 

texnologiyaları və 

bilgi paylaşım 

şəbəkələri  

 

 

 

2. Yeni 

innovasiyanın/bilgi

-nin ölkədən əldə 

edilməsi 

 

3. Ölkədə yeni 

innovasiyanın/bilgi

-nin yaranması: 

Dövlət tədqiqat 

institutu; 

Universitetlər və 

təlim institutları; 

Firmalar;  

 

Bilginin/innovasiya

-nın istifadəçiləri: 

Sənaye, xidmət, 

kənd təsərrüfatı 

şirkətləri; 

Hökumət 

qurumlarının 

planlama və icra 

fəaliyyəti; 

Dövlətin təhsil və 

səhiyyə 

təşkilatları; 

Sosial təşkilatlar 

və fərdlər; 

4. Bilginin 

yayılması  

• effektiv 

firmaların 

böyüməsi  

• ixtisaslaşmış 

təchizatçılar  

• mühəndislik və 

konsaltinq 

firmaları 

• insani və İKT  

şəbəkələri  

• informasiya və 

məhsuldarlıq 

mərkəzləri 

• texnoloji 

infrastruktur 

• standardlar, 

metrologiya və 

keyfiyyətə nəzarət 

Yerli yaranan 

bilginin transferi:  

• patentlər və 

lisenziyalar 

• texnoloji 

konsultasiyalar 

xidməti  

• təhsil və təlim  

• biznes inkubator 

və texnoloji əsaslı 

firmalar  

• tədqiqat 

institutları və 

universitetlər 

• biznes və sosyal 

sektorlar  

Əsas şərtlər: iqtisadi və institusional rejim, informasiya-kommunikasiya infrastrukturu, və təhsil 

məhsulun, xidmətin və istehsal prosesinin təqdim edilməsini əhatə edir. Yəni innovasiya yeni 

bir məhsul da ola bilər. Texniki şərtlərdə, komponent və materiallarda, proqram təminatında, 

istifadənin rahatlığında, mal və ya xidmətlərin digər funksional xüsusiyyətlərində 

əhəmiyyətli irəliləyişlər bura daxildir. İnnovasiyalara bir proses kimi baxdıqda bu zaman 

məhsuldarlığı artıran və yeni məhsulu ortaya çıxarmağa imkan verən yenilikçi proseslər ön 

plana çıxır (məsələn, əl ilə görülən işin avtomatlaşması, yeni keyfiyyətə nəzarət mexanizmləri, məhsul 

qalıqlarının idarə olunması üçün yeni proqram təminatının tətbiqi). Yeni məhsul istehsalına 

başlamaq üçün yeni maşın alınması həm məhsul, həm də proses innovsiyasına aid edilə bilər. 

Proses innovasiyasına mövcud məhsulun daha effektiv və aşağı xərclə istehsalı və satışı aid 

edilə bilər. 

İnnovasiyalar həmişə yeni texnologiyaları əhatə etmir. Təşkilati innovasiyalar biznes 

təcrübə-lərinə, təşkilata və xarici əlaqələrə yeni yanaşmalar kimi ortaya çıxa bilər. Təşkilati 

innovasiya inzibati və ya əməliyyat xərclərini azaltmaq, qeyri-ticari aktivlərin əldə edilməsi 

və ya təchizat xərclərinin azaldılması yolu ilə firmanın performansının daha da 

yaxşılaşdırılmasını nəzərdə tutur (məsələn, qərar qəbuletmə sisteminin əks-mərkəzləşməsi və 

təchizat zəncirinin idarə edilməsinin elektronlaşması). Marketinq innovasiyası müştərilərin 

ehtiyaclarının əks etdirilməsi, yeni bazarlara açılması və bazarda bir firmanın məhsulunun 

yenidən mövqe qazanmasına yönəlmiş ola bilər. Ancaq nəzərə almaq lazımdır ki, 

firmalardakı hər bir dəyişiklik və ya yenilik innovasiya sayılmır, və burada əsas amil 

yeniliyin həqiqətən səmərəliləşdirici olmasıdır. Yüksək texnologiyalı və orta texnologiyalı 

istehsal sektorlarında (əczaçılıq və ya elektronika kimi) - xüsusilə də elmtutumlu xidmət 

sektorlarında (telekommunikasiya və ya informasiya texnologiyası kimi) firmalar - aşağı 

texnologiyalı firmalara (taxta emal və ya tekstil kimi) görə daha çox yeni məhsul təqdim edə 

bilərlər. Məhsul innovasiyalarının əksinə olaraq proses innovasiyaları aşağı texnologiyalı 

istehsal sektorlarında daha geniş yayılmışdır və burada firmalar yeni daha məhsuldar 

istehsal üsulları axtarırlar. 

İnnovasiya siyasəti innovasiya prosesinə (məhsul və proses innovasiyalarının inkişafı və tətbiqi) 

təsir edən dövlətin yanaşmalar və tədbirlərinin toplusudur. Bu siyasətin başlıca məqsədi 

iqtisadi (iqtisadi artım, məhsuldarlıq artımı, məşğulluq və rəqabətlilik) olmaqla bərabər, mədəni, 

sosial, ekoloji və hərbi məqsədlərdə ola bilər. Dövlət özünün innovasiya siyasəti ilə 

innovasiya prosesi və fəaliyyətlərinin tədqiqat infrastrukturu, investisiya, bazara çıxış və 

ticariləşmə, tənzimləyici mühit və texnologiya transferi aspektlərindəki problemlərin həllinə 

stimul verməlidir2. Dünyada dövlət innovasiya siyasətinin əsas istiqamətləri bunlardır: milli 

innovasiya sisteminin formalaşması və strukturunun optimallaşması, elm-innovasiya sahəsində dövlət 

maliyyələsinin optimallaşması, fundamental tədqiqatların inkişafı, ölkədaxili biznes və elmin 

innovasiya əməkdaşlığının gücləndirilməsi, elm və innovasiya sahəsində böyük həcmli dövlət kapitalı 

və şəxsi kapitalın cəlb edilməsi, xarici kapitalın innovasiya sahəsinə cəlb edilməsi ilə özəl sektorun 

innovasiya aktivliyinin stimullaşması, elmi sektorun innovasiya təşəbbüsünün stimullaşması, 

beynəlxalq innovasiya şəbəkəsinə inteqrasiya, texnoloji ixtisaslaşma, daxili innovasiya şəbəkəsinin 

qurulması, regionların innovativ təşəbbüsünün stimullaşması, elm və təhsilin inteqrasiyası, 

                                                           
2Cristina Chaminade, Charles Edquist. “From Theory to Practice: The Use of the Systems of Innovation Approach in 

Innovation Policy”. CIRCLE Electronic Working Paper Series. Paper no. 2005/02 (p.142-143) 

innovasiya sahəsinə kiçik və orta biznesin cəlbi, yüksək texnologiya sahəsində prioritetləşmə. Hesabat 

təsbit edir ki, Azərbaycanda vahid innovasiya siyasəti tətbiq edilmir və bu sahədə vahid 

idarəedici mərkəzi dövlət orqanı yoxdur3.  

Azərbaycan kimi neft-qazla zəngin ölkə olan Norveçdə innovasiya siyasətinin məqsədləri (1) 

innovasiya investisiyalarının fərqli özəl və sosial faydası şəklində meydana çıxan bazar 

uğursuzluqlarının (“market failure”) ortadan qaldırılması; (2) əsasən dövlət mülkiyyətli iri şirkətlərin 

(national champions) tədqiqat və işləmə fəaliyyətlərinin subsidiyalaşması; və (3) sənaye sektorunda 

müəssisələrin texnoloji təkmilləşmə qabiliyyətlərinin inkişafıdır4. Aparılan tədqiqatar göstərir ki, 

bütövlükdə tədqiqat və işləmə xərclərinə yönəlik dəstəklər effekt verir, amma daha dayanıqlı 

innovasiya sistemi üçün işçi sayı 50-ən az olan və məhdud innovasiya kapasitəsi olan 

firmaların innovasiya fəsliyyətlərinə dəstəklər də prioritet olmalıdır5. Bu zaman innovasiya 

siyasəti “R&D” xərclərinin artması ilə yanaşı, hazırlıqlı insan resursları təminatı ilə nəinki iri 

firmalarda, həmçinin “start-up”larda davamlı innovasiya fəaliyyətini hədəfləməlidir6. 

Davamlılıq innovasiya infrastrukturu ilə bağlı da qurulmalıdır ki, burada da ən mühüm 

təşkilati formalardan biri texnoparklardır. Texnoparkların (universitet texnoparkları, regional 

sahə texnoparkı, sənaye texnoparkları, texnoloji inkubatorlar vəya innovasiya biznesi inkubatorları, 

şəbəkə texnoparkları və s.) 3 əsas iş mexanizmi bunlardır: (1) öz innovasiya lahiyələrini realizə etmək 

istəyən sərbəst tədqiqat və lahiyə qruplarına yardım; (2) universitet və elmi-tədqiqat qruplarında 

toplanan elmi biliklərin kommersiylaşdırılmasına kömək; (3) innovasiyanın sərbəst bazarından 

texnoloji qərarların alınması yolu ilə istehsalçıların texnoloji məsələlərinin həlli. Dövlət dəstəyi 

tədbiri kimi innovasiya infrastrukturu subyektlərinin vahid dövlət reyestrinin yaradılması, 

büdcədən elm və innovasiya xərclərinin mimimum səviyyəsinin müəyyən edilməsi, 

innovasiya risklərinin dövlət və özəl sığortalanması mexanizmlərinin hazırlanması, 

regionların innovasiya potensialının qiymətləndirilməsi, innovativ kiçik müəssisələrə 

ödənişsiz istehsal sahəsinin ayrılması, onlara hüquqi və maliyyə məsləhətinin verilməsi 

nəzərdən keçirilə bilər7.  

Bilindiyi kimi innovasiyalar 5 əsas faktora əsaslanır: sərmayələr, institutlar, insan kapitalı, 

mövcud olan infrastruktur və biznes mühit. Azərbaycanda 2013-2015-ci illərdə emal 

sənayesinin ümumi investisiyalar arasında payı 11%-dən 5.7%-ə azalıb. Kompüter və 

elektron avadanlığın istehsalına investisiyalar isə 2005-2015 illər arasında yalnız 8.72 milyon 

manat investisiya yatırılıb (hətta 2014-2015-ci illərdə yalnız 100 min manat yatırılıb). Yeni 

                                                           
3 Azərbaycan Respublikası İqtisadiyyat Nazirliyi İqtisadi İslahatlar Elmi-Tədqiqat İnstitutu. “Azərbaycanda innovasiya 

aktivliyinin qiymətləndirilməsi və innovasiya fəaliyyətinin səmərəsinin artırılması üçün təklif və tövsiyyələrin 

hazırlanması”. mövzusunda elmi-tədqiqat işi üzrə yekun hesabat, 2015 (səh.21 və 172) 

http://ier.az/uploads/IIETI%20(YekunHesabat2015)%20aze.pdf  
4 Jan Fagerberg, David C. Mowery, Bart Verspagen, “Innovation, Path Dependency and Policy: The Norwegian Case”. 

Oxford University Press 2009 (p.352)  
5 Martin Andersson, Börje Johansson, Charlie Karlsson, Hans Lööf. “Innovation and Growth: From R&D Strategies of 

Innovating Firms to Economy-Wide Technological Change”. Oxford University Press 2012 (p.203) 
6 Patrick Llerena, Mireille Matt (Eds). “Innovation Policy in a Knowledge-Based Economy: Theory and Practice”. Springer-

Verlag Berlin Heidelberg 2005 (p.47-48). 
7 Azərbaycan Respublikası İqtisadiyyat Nazirliyi İqtisadi İslahatlar Elmi-Tədqiqat İnstitutu. “Azərbaycanda beynəlxalq 

təcrübə əsasında texnoloji innovasiya məqsədli Texnopark və Aqroparkların yaradılması üzrə təklif və tövsiyyələrin 

hazırlanması”. mövzusunda elmi-tədqiqat işi üzrə yekun hesabat, 2014 (səh.21 və 91) 

http://ier.az/uploads/IIETI%20(YekunHesabat2014)%20(2)%20aze.pdf  

https://www.globalinnovationindex.org/about-gii
http://ier.az/uploads/IIETI%20(YekunHesabat2015)%20aze.pdf
http://ier.az/uploads/IIETI%20(YekunHesabat2014)%20(2)%20aze.pdf

elmtutumlu şirkətlərin, “start-up”ların yaranması zamanı innovasiya prosesinin ilk 

mərhələlərində əsas rol oynayan riskli kapital bazarının olmasıdır8. Hətta yüksək riskləri və 

biznes tsiklinə təsiri hesabına innovasiyalar iqtisadiyyatı tarazlıq halından çıxara bilər 

(Şumpeterin “yaradıcı dağıdıcılıq” (“creative destruction”) nəzəriyyəsi). İnnovasiyalar qeyri-

mükəmməl dizayn olunduğundan onların ilk dəfə istifadəsi müəyyən risklər və çətinliklər 

yaradır. Buna görə də “xarici investorlarla müqayisədə daha riskli vəziyyətdə olan 

Azərbaycan investorlarını dəstəkləmək” önəmlidir9. Bütövlükdə ölkənin innovasiya siyasəti 

və strategiyası ilə yanaşı, hər bir regionun ayrıca işlənmiş innovasiya poqramı olmalıdır10. 

Azərbaycanda artıq formalaşmış Sumqayıt Kimya Sənaye Parkı və Balaxanı Sənaye Parkı 

neft-kimya məhsullarını emalını və bək tullantıların emalını nəzərdə tutur. Digər bütün 

bölgələrdə innovasiya fəaliyyətinin dəstəkləndiyi ixtisaslaşmış sənaye və texnologiya 

parkına ehtiyac var11.  

 

 

2. AZƏRBAYCANDA ƏSAS İNNOVASİYA GÖSTƏRİCİLƏRİ 

 

Azərbaycan iqtisadiyyatı azalan neft gəliri fonunda innovasiyalara daha çox ehtiyac duyur12. Neft-

qazla zəngin ölkələrin iqtisadi artımda resurs zəngini olmayan ölkələrdən geri qaldığı və 

davamlı iqtisadi böyümə üçün texnoloji yeniliklərə daha çox ehtiyac duyduğu aparılan 

empirik tədqiqatlarla ortaya çıxarılıb (1960-2006-cı illik dövrdə neft ölkələri ortalama illik 1.67%, 

qeyri-neft ölkələri isə müvafiq olaraq 1.76% iqtisadi artıma malik olub)13. Bu baxımdan, 

Azərbaycanın iqtisadi inkişaf strategiyasının əsas məqsədi qeyri-neft sektorunun inkişafı 

hesabına davamlı iqtisadi artıma nail olunması və iqtisadiyyatın şaxələndirilməsidir. Bu 

məqsədlə iqtisadiyyatda innovasiyaların tətbiqinin genişləndirilməsi üçün güclü motivasiya 

mexanizmlərinin yaradılması və inkişaf etdirilməsi rəsmi dövlət siyasətində nəzərdə tutulur. 

Çünki innovasiyaların tətbiqi iqtisadi artıma pozitiv təsir göstərə bilər və bu iqtisadi artım 

faktorlarından biridir. Artıq qeyd edildiyi kimi yeni innovasiyalar mövcud məhsulların 

təkmilləşmələri və ya tamamilə yeni biliyə əsaslanan yeni məhsul, proses və biznes modeli 

ola bilər. İnnovasiya tamamən bazar ehtiyacından irəli gələ bilər və bazar yönümlü ola bilər 

(“market oriented”). Amma eyni zamanda innovasiya tamamən şirkətin “R&D” 

labaratoriyasının məhsulu da ola bilər14. Bunun üçün isə dövlət və qeyri-dövlət 

mənbələrindən tədqiqat və işləmə xərclərinə (“R&D”) ehtiyac duyulur. Daxili “R&D” xərcləri 

ölkədə bütün rezident şirkətlər, elmi-tədqiqat institutları, universitet və dövlət 

                                                           
8 Toğrul Maşallı. “Bizdə qaz sayğacı, onlarda isə kompyuter və hərbi tenologiyalar”. Açıq Hökumət portalı. 07.04.2017. 

http://opengovernment.az/blog  
9 Vüsal Qasımlı. “İqtisadi Modernizasiya”. Strateji Araşdırmalar Mərkəzi. Bakı 2014 (səh.83-84, 91) 
10 Paul J.J.Welfens. “Innovations in Macroeconomics”. 3rd ed. Springer-Verlag Berlin Heidelberg 2011 (p.349). 
11 Economic Cooperation Organization. “Economic Journal”. Issue 5, December 2013 (p. 12). 
12 IMF. Republic of Azerbaijan: 2016 Article IV Consultation-Press Release; Staff Report; and Informational Annex 

September 14, 2016. http://www.imf.org/external/pubs/cat/longres.aspx?sk=44269.0 
13 Michael L. Ross. “The Oil Curse: How Petroleum Wealth Shapes the Development of Nation”. Princeton University 

Press. September 8, 2013 (səh.190) 
14 PWC Innovation Strategy. https://surveys.strategyand.pwc.com/InnovationStrategyProfiler/index.php (15.12.2016) 

http://opengovernment.az/blog
http://www.imf.org/external/pubs/cat/longres.aspx?sk=44269.0
https://surveys.strategyand.pwc.com/InnovationStrategyProfiler/index.php

laboratoriyaları, tərəfindən həyata keçirilir. “R&D” xərclərinə xaricdən maliyyələşən xərclər 

daxildir, lakin ölkə iqtisadiyyatının kənarda “R&D” üçün ayırdığı vəsait də istisna deyil. Bu 

göstərici milyon ABŞ dolları və ÜDM-də faiz nisbəti kimi qiymətləndirilir15. Bununla yanaşı, 

istənilən ölkənin, o cümlədən Azərbaycanın istinad edilə bilən əsas innovasiya göstəriciləri 

içərisində ölkə ixracında elm tutumlu texnoloji məhsulların payı xüsusi yer tutur. 1994-cü 

ildə Sovetlər Birliyi dövründə qurulan istehsal müəssisələrinin hələ tam dağılmaması 

hesabına Azərbaycanın ixracında elm tutumlu texnoloji məhsulların payı (elektrotexnikadan 

optik cihazlara qədər) 15%-ə yaxın olub. 2015-ci ildə isə bu göstərici ümumi ixracın cəmi 0.7%-

ni təşkil edib.  

Cədvəl 1. İnnovasiyalı iqtisadiyyatın 8 göstəricisi 

Kateqoriya İndikator Azərbaycanın 

göstəricisi 

(2015) 

Nəticə 

(Output) 

Fundamental və tətbiqi tədiqat (R&D) 

xərcləmələri 

123.23 milyon 

manat 

Nəticə 

(Output) 

Fundamental və tətbiqi tədiqat (R&D) 

sektorunda çalışanların sayı 

23.093 nəfər 

Nəticə 

(Output) 

Rezidentlərin patent müraciətlərinin 

sayı 

168 

Resurs 

(Input) 

Ölkəyə və ölkədən birbaşa daxili 

investisiya axını və stoku (ÜDM-ə 

nisbətdə) 

7.63% / 6.05% 

Resurs 

(Input) 

Ali təhsil müəssisələrini bitirən 

məzunların sayı 

29333 

Resurs 

(Input) 

Elmtutumlu (“Knowledge – Intensive”) 

iqtisadi fəaliyyətlərdə məşğul əhalinin 

sayı 

59.600 

Resurs 

(Input) 

Xaricdən daxil olan lisenziya və patent 

gəlirləri 

----- 

Resurs 

(Input) 

Yüksək texnologiyalar ixracının xüsusi 

çəkisi 

0.7% 

Mənbə: http://www.stat.gov.az; http://data.worldbank.org/  

Azərbaycan Qlobal İnnovasiya İndeksində (Global Innovation Index) 2016-cı ildə 128 ölkə 

arasında 85-ci olmuşdur. İndeksin alt kateqoriyası olan “Bilik və texnologiya məhsulları” üzrə 

isə ölkənin mövqeyi 128 ölkə arasında 101-ci olub. Burada patentlərin, elmi məqalələrin və 

yeni innovativ bizneslərin sayı qiymətləndirilən göstəricilərdən olub16. Qlobal Rəqabətlilik 

İndeksinin (Global Competitiveness Index 2016-2017) innovasiya sub-indeksində ölkəmiz 138 
                                                           
15 “Gross domestic spending on R&D”. https://data.oecd.org/rd/gross-domestic-spending-on-r-d.htm (15.12.2016) 
16 Global Innovation Index 2016. https://www.globalinnovationindex.org/gii-2016-report# (10.12.2016) 

http://www.stat.gov.az/
http://data.worldbank.org/
https://data.oecd.org/rd/gross-domestic-spending-on-r-d.htm
https://www.globalinnovationindex.org/gii-2016-report

ölkə arasında 44-cü yeri tutur. Ancaq patent müraciətləri alt-kateqoriyasında 138 ölkə 

arasında 80-ci yeri tutub17. 

Azərbaycanda elmi tədqiqat və işləmələrdə istifadə olunan əsas vəsaitlərin dəyərində 

avadanlıq, maşın və cihazların xüsusi çəkisi bir çox MDB ölkələri ilə müqayisədə daha 

aşağıdır (27%). Azərbaycanda tədqiqat və işləmələri yerinə yetirən təşkilatlar elmi-tədqiqat 

təşkilatları (91), konstruktor təşkilatları (3), ali təhsil müəssisələri (39) və digər təşkilatlardır 

(8). Tədqiqat və işləmələri yerinə yetirən təşkilatların sayı 2015-ci ildə 141 olmuşdur. 2015-ci 

ildə tədqiqat və işləmələrlə məşğul olan heyətin sayı 23093 nəfər olmuşdur. Azərbaycandakı 

tədqiqatçıların yarıya yaxını (47%) yaşı 50-dən yüksək olan, 25%-i isə yaşı 60-dan yuxarı 

olan şəxslərdir. 2015-ci ilin sonuna tədqiqat və işləmələri yerinə yetirən təşkilatların sektorlar 

üzrə bölgüsündə 64.1% dövlət, 28.3% ali təhsil sektoru (toplam 92.4%-i dövlət təşkilatları) 

və 7.6% isə sahibkarlıq sektorunun payına düşür. 2015-ci ildə tədqiqat və işləmələrlə məşğul 

olan heyətin cins üzrə bölgüsündə 12310 qadın və 10783 kişi olmuşdur. 2015-ci ilin sonuna 

tədqiqat və işləmələrlə məşğul olan heyətin 70%-i tədqiqatçılar, 19%-i texniklər və köməkçi 

heyət, 11%-i isə digər heyətdir. 2015-ci ildə tədqiqat və işləmələrə çəkilən ümumi xərclər isə 

123.2 milyon manat olub (98%-i daxili xərclər) ki, bu da həmin il üçün qeyri-neft ÜDM-nin 

0.36%-nə bərabərdir. 2015-ci ildə yerinə yetirilmiş elmi-texniki işlərin həcmi 116.6 milyon 

manat olub ki, bunun da daha böyük hissəsini (47%) fundamental tədqiqatlar təşkil edib. 

Daha az qismini isə tətbiqi tədqiqatlar, layihə-konstruktor və texnoloji transfer işləri təşkil 

edib. Tədqiqat və işləmələrdə istifadə olunan əsas vəsaitlərin həcmi isə 2015-ci ildə cəmi 114 

milyon manat olub. Tədqiqat və işləmələrə çəkilən daxili xərclər daha çox büdcə vəsaitindən 

(71%), bundan başqa isə büdcədən kənar vəsait, özəl vəsait və sifarişçinin vəsaitindən (25%) 

ibarətdir. Tədqiqat və işləmələrə çəkilən daxili cari xərclərin daha böyük hissəsi texniki 

elmlər sahəsindədir18. 

 

 

Mənbə: http://data.worldbank.org/indicator/GB.XPD.RSDV.GD.ZS?view=chart  

                                                           
17 The Global Competitiveness Report 2016–2017 http://www3.weforum.org/docs/GCR2016-

2017/05FullReport/TheGlobalCompetitivenessReport2016-2017_FINAL.pdf  
18 Azərbaycan Respublikasının Dövlət Statistika Komitəsi. “Azərbaycanda təhsil, elm və mədəniyyət”. Statistik məcmuə. 

2016 (səh.305). 

Hazırda Azərbaycanda tədqiqat və işləmələrə (R&D) çəkilən xərclərin ÜDM-də payı (0.2 faiz) 

dünya üzrə orta göstəricidən aşağıdır. Aşağıdakı müqayisəli qrafikdə göstərir ki, 

Azərbaycanda “R&D” xərcləmələrinin ÜDM-də payı (0.2%) dünyanın inkişaf etmiş və 

etməkdə olan ölkələr-indən ibarət olan OECD ölkələrinin ortalamasından (bençmark: 2.4%) 

12 dəfə geri qalır. 2015-ci ildə sənaye müəssisələri texnoloji innovasiyalara 35.2 milyon manat 

xərc çəkiblər ki, bunun da 74%-i yeni məhsulların, xidmətlərin, yeni proseslərin tətbiqi və 

işlənməsi, texnoloji innovasiya ilə əlaqədar maşın və avadanlığın alınması xərcləridir. Sənaye 

müəssisələrinin texnoloji innovasiya xərclərinin 2015-ci ildə cəmi 0.03%-ə yaxını elmi-

tədqiqat və işləmələrə çəkilən xərclərdir19. 2011-2012-ci illərdən sonra Azərbaycan 

sənayesində əhəmiyyətli dəyişikliyə məruz qalmış və ya yeni tətbiq olmuş məhsul, habelə 

təkmilləşdirilmiş məhsul innovasiyaları istehsalında ciddi azalma olub (2012-ci ildə 24 milyon 

manatdan 2015-ci ildə 1.5 milyon manat səviyyəsinə eniş). DSK-nin illik yayımladığı “Sənaye 

müəssisələrində innovasiyalara mane olan amillər” sırasında müəssisələrin pul vəsaitinin azlığı, 

dövlət tərəfindən maliyyə yardımın kifayət qədər olmaması, yüksək iqtisadi risk, 

müəssisənin innovasiya potensialının aşağı olması, yeni texnologiyalar haqqında 

informasiyanın çatışmaması, yeniliklərin dəyərinin  yüksək olması faktorları göstərilir20.  

 

 

3. AZƏRBAYCANIN DÖVLƏT SƏNƏDLƏRİNDƏ İNNOVASİYA 

SİYASƏTİ TƏDBİRLƏRİ 

 

Azərbaycanın bir sıra dövlət proqramlarında və normativ-hüquqi sənədlərində 

innovasiyalarla bağlı müddəalar vardır. İlk növbədə “Elm haqqında” Azərbaycan 

Respublikasının Qanunu (14.06.2016) Azərbaycanda elmi fəaliyyətin təşkili, idarə edilməsi 

və inkişafı sahəsində dövlət siyasətinin əsas prinsiplərini, elmin və elmi-innovasiya 

fəaliyyətinin məqsədlərini, elmin maliyyələşdirilməsi mexanizmlərini, elmi nailiyyətlərin 

stimullaşdırılmasını müəyyən edir21. Qanunun “Elmi innovasiya sahəsində dövlət 

siyasətinin əsas istiqamətləri” adlanan 4-cü maddəsinə əsasən övlət elmi innovasiya 

fəaliyyətini həyata keçirən bütün müəssisə və təşkilatlar üçün bərabər şərait yaradır və 

onların fəaliyyətini stimullaşdırır. Həmin maddəyə əsasən elmi innovasiya sahəsində dövlət 

siyasəti bu istiqamətlərdə reallaşır: (1) dövlət innovasiya sisteminin formalaşması və inkişafının 

strateji istiqamətlərinin müəyyən edilməsi; (2) innovasiya layihələrin maliyyələşməsi, investisiyaların 

cəlb edilməsi və təşviqi üzrə əlverişli şəraitin yaradılması; (3) elmi innovasiya subyektlərinin - 

inteqrativ elm, təhsil və sahibkarlıq mərkəzləri, texnopolislər, elmi texnologiya parkları, texnoloji 

inkubator, innovasiya fondları, innovasiyalar üzrə məlumat informasiya bankının yaradılması; (4) 

                                                           
19 “Azərbaycan sənayesi” statistika məcmuəsi 2016 (səh.96). http://www.stat.gov.az/source/industry/  
20 Dövlət Statistika Komitəsi, “Sənaye müəssisələrində innovasiyalara mane olan amillər”, 2016. 

http://www.stat.gov.az/source/industry/ 
21 “Elm haqqında” Azərbaycan Respublikasının Qanunu (14.06.2016). 

http://science.gov.az/uploads/PDF/Elm_haqqinda_Azerbaycan_Respublikasinin_Qanunu.pdf (10.02.2017) 

http://www.stat.gov.az/source/industry/
http://www.stat.gov.az/source/industry/
http://science.gov.az/uploads/PDF/Elm_haqqinda_Azerbaycan_Respublikasinin_Qanunu.pdf

yüksək texnologiyalara əsaslanan istehsal sahələrinin yaradılması, satış bazarlarının təmin edilməsi və 

xarici bazarlara çıxışı; (5) innovativ xarakterli inkişaf təcrübəsinin öyrənilməsi, inkişaf strategiyasının 

hazırlanmasında ondan istifadə edilməsi. 

Azərbaycanın strateji dövlət sənədlərində də innovasiya siyasəti və innovativ iqtisadiyyatın 

qurulması öncəlikli məsələlərdəndir. 6 dekabr 2016-cı ildə Azərbaycan Prezidentinin “Milli 

iqtisadiyyat və iqtisadiyyatın əsas sektorları üzrə strateji yol xəritələrinin təsdiq edilməsi 

haqqında” Fərmanı ilə təsdiqlənən strateji sənədlərdə fraqmentar da olsa innovasiyalara 

geniş yer verilir. Qeyri-neft sektorunun davamlı və ölkənin perspektiv inkişaf hədəflərini 

müəyyən etmək məqsədilə imzalanan Fərmanla təsdiq edilən22 “Azərbaycan 

Respublikasının milli iqtisadiyyat perspektivi üzrə Strateji Yol Xəritəsi”-nin 3.1.4-ci tədbiri 

“Ali təhsil müəssisələrində “təhsil-tədqiqat-innovasiya” formatında inkişafın təşviqi” adlanır 

və universitet klasterlərinin yaradılmasını “təhsil - tədqiqat - innovasiya” zəncirinin 

effektivliyini artıra biləcəyini qeyd edir: “Universitet klasterlərinin yaradılması araşdırma və 

təkmilləşdirmələrin həyata keçirilməsini, elmi nəticələrin istehsala tətbiqin stimullaşdıracaq, “təhsil-

elm-istehsal” əlaqələrinin səmərəliliyi yüksələcəkdir”.  

“Elmi-tədqiqat fəaliyyətinin inkişafı və biliklərə əsaslanan cəmiyyət quruculuğunun 

dəstəklənməsi” adlanan 3.1.5-ci tədbir isə Azərbaycanda elmin inkişafı, elmi tədqiqatların 

keyfiyyətinin yüksəldilməsi, tədqiqatların nəticələrinin istehsala tətbiqinin təşviqi ilə bağlı 

tədbirləri əhatə edir: “Elmin inkişafı təşviq ediləcək, özəl sektor tərəfindən araşdırma və 

təkmilləşdirmələrə investisiya qoyuluşunu təmin etmək üçün stimullaşdırıcı tədbirlər görüləcək”. 

Sənədə əsasən Azərbaycan Milli Elmlər Akademiyası “elm-təhsil-istehsal” zəncirində aktiv 

iştirak etməklə Azərbaycanın qlobal istehsal zəncirində iştirakına öz töhfəsini verə bilər. 

Hazırda AMEA “elm-təhsil-istehsal” zəncirini qurmaq məqsədilə tədqiqat universitetinin 

yaradılması ilə bağlı addım atır. Biznes mühitinin yaxşılaşdırılması şirkətlər tərəfindən 

araşdırma və təkmilləşdirmələrə investisiyaları stimullaşdırmaqla, elmin maliyyələşməsində 

özəl sektorun çəkisini artıra bilər. “İnnovasiya fəaliyyətinə investisiya qoyuluşunun təşviq 

edilməsi” adlanan 3.2.3-cü tədbir innovasiya fəaliyyətini istehsal və idarəetmə sahələrində 

əmək məhsuldarlığının və rəqabət qabiliyyətliliyin yüksəldilməsi üçün əsas hərəkətverici 

qüvvə kimi təsbit edir: “Azərbaycanda innovasiyanın təşviqini stimullaşdıracaq fəaliyyət planları 

və dövlət proqramları hazırlanarkən bu fəaliyyət nəzərə alınacaq. İnnovasiya fəaliyyətini 

stimullaşdırmaq üçün ölkə elmi araşdırma və təkmilləşdirmələrə yüksək texnologiyalı məhsulların 

istehsalına görə mükafatlar və kreditlər vermək yolu ilə geniş diapazonlu bilik şəbəkəsi yaratmaq 

sahəsində bir çox imkanlara malikdir”. “İnsan kapitalının inkişafında iştirak edən fiziki və 

texnoloji infrastrukturun təkmilləşdirilməsi” adlanan 3.1.7-ci tədbirdə isə bu fəaliyyətlər 

qeyd edilir: (i) Elm, təhsil və istehsal sahələrində maddi-texniki bazanın müasir tələblər səviyyəsinə 

çatdırılması…elmi tədqiqatların aparılması, sınaqdan keçirilməsi və tətbiqini, “elm-istehsal-bazar” 

əlaqələrinin optimallaşmasını təmin edəcək, köməkçi qurumların yaradılması təşviq ediləcək. (ii) 

“Təhsil-elm-istehsal” əlaqələrinin optimallaşması, bu təşkilatlara ixtisaslı kadrların hazırlanması, 

bazara hədəflənən elmi tədqiqat və işləmələrin həyata keçirilməsi üçün maliyyə imkanının yaxşılaşması 

məqsədilə maliyyə-kredit infrastrukturu (büdcə və qeyri-büdcə fondu, kommersiya bankı) inkişaf 

etdiriləcək. (iii) “Təhsil-elm-istehsal” infrastrukturunun çevik işləmə mexanizminin qurulması üçün 
                                                           
22 “Milli iqtisadiyyat və iqtisadiyyatın əsas sektorları üzrə strateji yol xəritələri təsdiq edilib”. 06.12.2016.  

http://azertag.az/xeber/1016938 (10.02.2017) 

http://azertag.az/xeber/1016938

regional və funksional universitet və istehsal klasterlərinin yaradılması fəaliyyətləri həvəsləndiriləcək. 

(iv) Fasiləsiz təhsil sistemi, universitet kompleksləri, elmi-tədqiqat müəssisələri və iqtisadi effektivliyi 

artıran istehsal və xidmət sahələrin inkişafı dəstəklənəcək. 

Sənəddə şirkətlərin elmi tədqiqat işləri ilə məşğul olması və innovasiyalı inkişafı 

stimullaşdırmaq üçün onlara nəticələrə əsaslanan güzəştlər və imtiyazlar verilməsi də nəzərdə 

tutulur. Məsələn, elmi-tədqiqat kreditləri üçün maliyyə stimullarını nümunə göstərmək olar. 

Təhsil Nazirliyi Milli Elmlər Akademiyası və İqtisadiyyat Nazirliyi ilə birgə 2017-2018-ci 

illərdə ali təhsil müəssisələrində “təhsil-tədqiqat-innovasiya” formatında inkişafın təşviqini 

həyata keçirməlidir. Milli Elmlər Akademiyası isə öz növbəsində Təhsil Nazirliyi ilə birgə 

2017-2020-ci illərdə elmi-tədqiqat fəaliyyətinin inkişafı və biliklərə əsaslanan cəmiyyət 

quruculuğunun dəstəklənməsi istiqamətində addımlar atmalıdır. Ancaq hələ ki, xüsusən 

Milli Elmlər Akademiyası Azərbaycanın bir sıra innovasiya indikatorlarının (məsələn, elmi-

texniki jurnallarda məqalələr və patent müraciətlərinin sayı) kəskin yaxşılaşmasına töhfə 

verməlidir. 

 

 

 

Azərbaycanda rezidentlərin patent 

müraciəti  

 

Mənbə: Dünya Bankı metadata sistemi (http://data.worldbank.org/country/azerbaijan?view=chart)  

 

Strateji yol xəritələrinin həyata keçirilməsinə ümumi rəhbərliyi və nəzarəti Prezident 

Administra-siyası həyata keçirəcək. Strateji yol xəritələrində nəzərdə tutulmuş fəaliyyətlərlə 

bağlı monitorinq, qiymətləndirmə və kommunikasiya tədbirlərini İqtisadi İslahatların Təhlili 

və Kommunikasiya Mərkəzi həyata keçirəcək.  

"Təhsil haqqında" Qanun isə innоvasiyalara “müхtəlif təşəbbüslər, elmi tədqiqatlar əsasında 

fоrmalaşan mütərəqqi хarakterli yeniliklər” kimi definisiya verir23. “Azərbaycan 

Respublikasında təhsilin inkişafı üzrə Dövlət Strategiyası”nın (24.10.2013) 1.4-cü 

maddəsində “ali təhsil müəssisələrinin təhsil-tədqiqat-innovasiya mərkəzlərinə çevrilməsinə dəstək 

                                                           
23 “Təhsil haqqında” Qanun (19.06.2009). http://edu.gov.az/az/page/72/302  

verən və rəqabət qabiliyyətli mütəxəssis hazırlığını təmin edən ali təhsil standartlarının tətbiqi” 

strateji hədəf tədbiri kimi qarşıya qoyulub24. 

Prezidentin 2014-cü il 2 aprel tarixli Sərəncamı ilə təsdiq edilmiş “İnformasiya cəmiyyətinin 

inkişafına dair 2014-2020-ci illər üçün Milli Strategiya”da qeyd edilir ki (maddə 8.1.) rəqabət 

qabiliyyətli və ixracyönlü yüksək texnologiyalar sektorunun gücləndirilməsi, ölkədə 

elmtutumlu və yüksək texnoloji məhsulların yaradılması və onların tətbiqini təmin edən 

innovasiya sisteminin formalaşması yüksək texnologiya sektorunun əsas məqsədidir. 

Bununla yanaşı, (i) “innovativ sahibkarlığın inkişaf etdirilməsi, yeni innovasiya şirkətlərinin, 

elmtutumlu və yüksək texnoloji məhsulların yaradılması və onların dünya bazarlarına çıxışına dəstək 

verən tədbirlər; (ii) yeni bilik və texnologiyanın işlənilməsi və tətbiqi üçün texnoparklar, biznes 

inkubatorları və innovasiya strukturların inkişaf etdirilməsi” məqsədləri qarşıya qoyulur. 

Prezidentin 2012-ci il 29 dekabr tarixli 800 nömrəli Fərmanı ilə təsdiq edilmiş “Azərbaycan 

2020: gələcəyə baxış” İnkişaf Konsepsiyası”nda da bənzər məqsədlər öz əksini tapıb. 

Konsepsiyada əsas hədəf qarşıdakı 8-10 ildə Azərbaycan Respublikasında əsasən qeyri-neft 

sektorunun inkişafı hesabına ümumi daxili məhsulun 2 dəfə artırılması və bu artımın 

respublikada innovasiyayönlü və biliyə əsaslanan iqtisadiyyatın qurulması hesabına həyata 

keçirilməsidir. Konsepsiyada qeyd edilir ki, əsas missiyası innovasiyaların stimullaşdırılması 

və bazarın tənzimlənməsinə dəstək olan əqli mülkiyyətin əhəmiyyəti də yüksələcək. 

Konsepsiyada vurğulanır ki, qarşıda duran əsas vəzifə iqtisadiyyatın innovasiya əsaslı 

irəliləyişini təmin etməkdir. Sənədə əsasən “Sənayenin innovasiyalar əsasında inkişafı elm və 

texnologiya potensialının gücləndirilməsi və təhsil imkanlarının genişlənməsi nəticəsində mümkün 

olacaq. Məhsuldarlığa əsaslanan iqtisadi artım və müqayisəli üstünlüyü olan istehsal sahələri 

zəruridir”. Konsepsiyada ümumi məhsuldarlığın artımı və innovasiyaların üstünlüyü ilə 

səciyyələndirilən mərhələyə keçid hədəflənir. Sənaye müəssisələrində innovasiya yönümlü 

texnologiyaların tətbiqi stimullaşdırılacaq, ixtisaslaşmış və ümumi təyinatlı sənaye şəhərcikləri 

yaradılacaq. Əqli fəaliyyətin təşviqi, innovasiya və yaradıcılığa investisiya qoyuluşu üçün əlverişli 

şərait yaradılması və əqli mülkiyyətə əsaslanan kreativ iqtisadiyyatın davamlı inkişafı, 

ölkənin ÜDM-ində onun payının daha da artırılması üçün tədbirlər həyata keçiriləcək. 

Konsepsiyanın “Elmi potensialın və innovasiya fəaliyyətinin dəstəklənməsi” adlanan 4.3-cü hissəsi 

aşağıdakı tədbirləri nəzərdə tutur: 

• “..Elmtutumlu texnologiya, məhsul yaradılmasını sürətləndirmək məqsədi ilə innovasiya 

fəaliyyətinin genişlənməsi, elmi infrastrukturun təkmilləşdirilməsi, elmin maddi-texniki 

bazanın müasirləşməsi.                    

• Elmin maliyyələşdirilməsinə dövlət büdcəsi resursları ilə yanaşı, digər mənbələrin cəlb 

olunmasını stimullaşdırmaq (“beyin axını”nın qarşısının alınması).                  

• Ölkədə innovativ iqtisadiyyat üçün elm və istehsal arasındakı əlaqələri gücləndirən, tətbiqi elmi 

araşdırmaların bazarın tələbinə uyğun olması üçün mexanizmlər.  

                                                           
24 “Azərbaycan Respublikasında təhsilin inkişafı üzrə Dövlət Strategiyası” (24.10.2013).  

http://www.e-qanun.az/framework/27274  

http://www.e-qanun.az/framework/27274

• İnnovasiya fəallığının yüksəldilməsi ilə rəqabətli məhsul istehsalı, innovasiya fəaliyyətinin 

həyata keçirilməsi üçün mexanizmlərin qurulması, innovasiya potensialının səmərəli istifadəsi 

təmin edilməsi məqsədi ilə dövlət dəstəyi tədbirləri və qanunvericilik bazası.                   

• İnnovativ sahibkarlığın inkişaf etdirilməsi və yeni fəaliyyət növlərinin inkişafı üçün əlverişli 

mühit yaradılması, qabaqcıl texnologiya transferi və istifadəsi istiqamətində tədbirlərin 

gücləndirilməsi. 

• Elmtutumlu məhsulların və texnologiyaların işlənilməsi və tətbiqi üçün texnopark və 

innovasiya zonaları yaradılması.  

• İnnovativ sahibkarlığın və biliklərə əsaslanan iqtisadiyyatın inkişafı üçün İnformasiya 

Texnologiyalarının İnkişafı Dövlət Fondunun fəaliyyətinin təşkili.               

• Uzunmüddətli dövr üçün əqli mülkiyyətə dair Milli Strategiyada və Dövlət Proqramında 

əksini tapan innovasiya potensialının inkişafına kömək.                  

• Azərbaycanda yeni bilik və texnologiyaların istifadəsini, mənimsənilməsini və yayılmasını 

təmin edən milli innovasiya sisteminin formalaşdırılması”. 

Sənədə əsasən yüksək ixtisaslı mütəxəssislərə və elmi kadrlara artan tələbatın ödənilməsi 

məqsədi ilə ölkənin ali təhsil ocaqlarında təhsilin elmi tədqiqatlar və innovasiyalarla sıx 

inteqrasiyasına əlverişli mühit yaradılacaq, dünyanın qabaqcıl təhsil ocaqları ilə əlaqə 

genişləndiriləcək, ölkədən kənara “beyin axını”nın qarşısının alınması üçün təsirli tədbirlər 

görüləcəkdir. Ali təhsil müəssisələrinin bilik və bacarığa malik mütəxəssis yetişdirməsinə və 

onların “təhsil-tədqiqat-innovasiya” mərkəzlərinə çevrilməsinə dəstək verən standartlar 

hazırlanıb tətbiq olunacaqdır. 

Konsepsiyada qeyd olunan kimi təhsilin elmi tədqiqatlar və innovasiyalarla sıx 

inteqrasiyasından danışarkən xüsusən dəqiq elmlərə və mühəndislik təhsilinə önəm 

verilməlidir. Dəqiq elmlər və mühəndislik ixtisasları (science and engineering - S&E) üzrə 

məzun olanların ümumi universitet məzunlarına nisbətinə görə İran dünyada ikinci (46.6%), 

Malayziya isə altıncıdır (33.3%). Azərbaycan isə bu sıralamada təəssüf ki, ön yerləri tutmayıb. 

Burada mühüm olan həmin ölkələrdəki universitetlərin hansı keyfiyyətdə təhsil verməsidir, 

lakin bu rəqəmlər fərqli ölkələrdə gənclərin fərqli öncəliklərini göstərməsi baxımından 

əhəmiyyətlidir. Dəqiq elmlər və mühəndislik ixtisası üzrə məzun olanlara tələbi isə həm özəl, 

həm də dövlət sektoru formalaşdırır. Dolayısı ilə dövlət burada həm tənzimləyici, həm dövlət 

universitetləri vasitəsilə təklif formalaşdıran, həm də dövlət təsisatları (dövlət şirkətləri, 

dövlət dəstəkli laboratoriyalar, xüsusi texnoloji zonalar, PPP layihələri və s.) vasitəsilə tələb 

formalaşdıran rolunda çıxış edə bilər. 

 

Cədvəl 2. Dəqiq elmlər və mühəndislik ixtisasları üzrə məzunlar 

Rank Ölkə Bütün 

məzunların 

sayında 

Rank Ölkə Bütün 

məzunların 

sayında 

2 İran 46.6 49 Türkiyə 20.9 

6 Malayziya 33.3 63 Cənubi 

Afrika 

19.0 

17 Meksika 26.9 96 Brazilya 12.0 

18 Səudiyyə 

Ərəb. 

26.9 97 Misir 11.8 

46 İndoneziya 21.7 --- Çin --- 

Statistik məlumatın mənbəyi: UNCTAD 

Azərbaycan Respublikası Prezidentinin 2014-cü il 26 dekabr tarixli Sərəncamı ilə təsdiq 

edilmiş “Azərbaycan Respublikasında sənayenin inkişafına dair 2015-2020-ci illər üçün 

Dövlət Proqramı”nda qeyd edilir ki, innovasiyalar sənayenin rəqabət qabiliyyətinin 

artmasında xüsusi rol oynayır. Bu baxımdan özəl sektor tərəfindən həyata keçirilən araşdırma 

və inkişaf etdirmə fəaliyyətinin dəstəklənməsi böyük əhəmiyyət kəsb edir. Bu proses isə 

sənayenin kadr potensialının və elmi təminatının yaxşılaşdırılması ilə müşayiət olunur. 

Sənəddə qeyd edilir ki, sənayeyə dəstək tədbirləri digər tədbirlərlə yanaşı xüsusi iqtisadi 

zonalar, sənaye parkları və sənaye klasterlərinin yaradılması, regionlarda spesifik sektorlara 

xüsusi yanaşma, texnologiya transferi dəstəkləri və innovasiyaların təşviqini də əhatə edir. 

Bir çox ölkələrdə həyata keçirilən innovasiyaların təşviqi üzrə siyasətləri ölkələrin inkişaf 

səviyyəsi və tədqiqat potensialına uyğun olaraq 4 qrupa bölmək mümkündür: 

texnologiyaların transferi; daxili texnoloji potensialın artırılması; kiçik və orta müəssisələrin 

innovasiya yönümlülüyünün gücləndirilməsi; yüksək və orta texnologiya üzrə yeni şirkətlərin (“start-

up”lar) inkişafı. Proqram “innovasiya fəaliyyətinin genişləndirilməsi üçün dövlət dəstəyinin 

gücləndirilməsi; sənaye müəssisələrində innovasiyayönlü texnologiyaların tətbiqinin 

stimullaşdırılması, texnoloji innovasiyalar tətbiq edən müəssisə sayının artması”nı vacib hesab edir. 

2016-2017-ci illər ərzində Təhsil Nazirliyi özəl sektorun cəlb edilməsi ilə ali məktəblərdə 

innovasiya mərkəzlərinin yaradılmasını təmin etməlidir. 2015-2017-ci illərdə İqtisadiyyat 

Nazirliyi, Xarici İşlər Nazirliyi, Milli Elmlər Akademiyası, Nəqliyyat, Rabitə və Yüksək 

Texnologiyalar Nazirliyi birlikdə elm, texnologiya və innovasiya sahəsində beynəlxalq 

əməkdaşlığı genişləndirməlidir. 

Müxtəlif normativ-hüquqi aktlarda innovasiya fəaliyyətinin təşviqi və tənzimlənməsi, bu sahədə dövlət 

siyasətinin prinsipləri barədə olduqca fraqmentar müddəalar var. “Elm haqqında” qanun elmi-

innovasiya fəaliyyəti ilə bağlı bəzi tənzimləyici müddəaları ehtiva etsə də, dövlət innovasiya sisteminin 

formalaşdırılması və onun strateji istiqamətləri olduqca ümumi şəkildə təsvir edilir. “Təhsil haqqında 

qanun” innovasiyalarla bağlı tənzimləyici müddəalara malik olmasa da, innovasiya anlayışını 

qanunun əvvəlində izah edir. Mövcud qanunvericilikdəki innovasiya siyasəti ilə bağlı səthiliyi ortadan 

qaldırmaq üçün ya “Elm haqqında” qanuna innovasiya siyasətinin prinsipləri və istiqamətləri ilə bağlı 

yeni əlavələr edilməlidir, ya da ayrıca “İnnovasiya fəaliyyəti və dövlət innovasiya siyasəti haqqında” 

qanun layihəsi hazırlanıb qəbul edilməlidir. Habelə qanunvericilik aktları və dövlət proqramlarında 

innovasiya fəaliyyəti və dövlət innovasiya siyasəti ilə bağlı vahid anlayışlardan istifadə edilməlidir. 

Məsələn, innovasiya siyasəti ilə bağlı mühüm göstərici olan tədqiqat və işləmə (R&D) anlayışı müxtəlif 

dövlət proqramlarında “araşdırma və təkmilləşdirmə” və ya “araşdırma və inkişaf” kimi göstərilib. 

Azərbaycanın dövlət proqramları innovasiya siyasətinin orta və uzun müddətli məqsədlərini tam 

şəkildə açıqlamır, həyata keçirilməli olan tədbirlər konkret deyil ümumi təsviri bir şəkildə konkret 

dövrün iqtisadi situasiyası bəzən hətta nəzərə alınmadan ifadə edilir, qurumlar üçün illər üzrə əsas 

performans göstəriciləri (“key performance indicators – KPI”) tətbiq edilmir. Sadəcə yüksək 

texnologiyalara və innovativ iqtisadiyyat quruculuğuna əsaslanan ümumi məqsəd və tədbirlərdən 

daha çox ölkə iqtisadiyyatındakı mövcud durum nəzərə alınmaqla fərqli iqtisadi senarilərə əsaslanan 

daha realist tədbirlər planı təqdim edilmir. Orta texnologiyalı məhsullar istehsal etmədən birbaşa 

yüksək texnologiyalı məhsulların istehsalı hədəfi indiki maliyyə-fiskal böhran dövründə bir qədər 

çətindir. Tədqiqat və işləmələrə investisiya təmin etmək üçün stimullaşdırıcı tədbirlərin konkret olaraq 

hansı tədbirlər olduğu göstərilməyib. Konkret innovasiya siyasəti tədbirlərinin icrası üçün tələb 

olunan maliyyə və insan resurslarının qiymətləndirilməsi təqdim edilmir və gözlənilən nəticələr hər 

bir tədbir üzrə ayrılıqda analiz edilmir. Mövcud dövlət proqramlarının monitorinq və 

qiymətləndirilməsi də müvafiq qaydada müntəzəm həyata keçirilmədiyindən bu günə qədər icrası 

nəzərdə tutulan tədbirlərin mövcud icra səviyyəsi bilinmir. 

 

 

4. İNNOVASİYA SİYASƏTİNİ HƏYATA KEÇİRƏN DÖVLƏT 

QURUMLARI, İNSTİTUSİONAL ƏSASLAR VƏ İNNOVASİYA 

İNFRASTRUKTURU 

 

Ümumilikdə iqtisadi inkişaf siyasətindən məsul əsas mərkəzi icra hakimiyyəti orqanı kimi 

İqtisadiyyat Nazirliyi (Əsasnamə 2.0.15: “ölkə iqtisadiyyatında struktur və innovasiya siyasətini 

hazırlayır və aidiyyəti dövlət orqanları ilə birlikdə həyata keçirir”), habelə Standartlaşdırma, 

Metrologiya və Patent üzrə Dövlət Komitəsi (ixtiraçılıq və patent sahəsində müsabiqə, innovasiya 

sərgisi), Müəllif Hüquqları Agentliyi kimi qurumlar innovasiya siyasətində mühüm yer tutan 

təsisatlardır. Bununla yanaşı, Prezidentin 2010-cu il 19 fevral tarixli Fərmanı ilə yaradılmış 

“Prezident yanında Elmin İnkişafı Fondu” innovasiya siyasətini dəstəkləyən və qismən 

həyata keçirən yeni bir qurumdur. Fondun nizamnaməsinin “Məqsəd və vəzifələr” 

bölümündə deyilir: “Fondun əsas məqsədi fundamental, tətbiqi və axtarış - innovasiya xarakterli 

elmi tədqiqat proqramları və layihələrini və digər elmi tədbirləri qrant şəklində ünvanlı maliyyələş-

dirmək, alimlərin elmi fəaliyyətini stimullaşdırmaq və onlara azad yaradıcılıq imkanı yaratmaq, habelə 

elm müəssisələrinin fəaliyyətinin təkmilləşməsini nəzərdə tutan və inkişafını dəstəkləyən tədbirləri 

həyata keçirmək yolu ilə Azərbaycanda elmi texniki potensialı qorumaq və inkişaf etdirmək, mühüm 

sosial problemlərin həllində elm və texnikanın rolunu yüksəltmək və dövlətin elmi informasiya və 

innovasiya ehtiyatlarını artırmaqdır”25. Nəqliyyat, Rabitə və Yüksək Texnologiyalar Nazirliyi 

nəzdində məqsədi qabaqcıl texnologiyaları ölkəyə gətirmək və ölkədə elm tutumlu 

sənayenin inkişafına xidmət etmək olan Yüksək Texnologiyalar üzrə Tədqiqat və İnkişaf 

Mərkəzi yaradılıb26. “Kosmik sənayenin yaradılması və telekommunikasiya peyklərinin 

orbitə çıxarılması haqqında” sərəncam və “Kosmik sənayenin yaradılması və inkişafı üzrə” 

                                                           
25 Akif Musayev. “İnnovasiya siyasəti: Avropa birliyi təcrübəsi və Azərbaycan şəraitinə adaptasiya imkanları”. Vergi 

Jurnalı. No.5. 2010 (səh.11-12). http://vergijurnali.az/upload/File/art-96.pdf  
26 “Yüksək texnologiyalar”. http://www.mincom.gov.az/fealiyyet/yt/ (19.01.2017) 

http://vergijurnali.az/upload/File/art-96.pdf
http://www.mincom.gov.az/fealiyyet/yt/

Dövlət proqramı ölkədə kosmik sahənin inkişafına dövlətin verdiyi önəmin göstəricisidir. 

Azərbaycanın ilk peyki olan “Azerspace-1” telekommunikasiya peyki 2013-cü ildə orbitə 

buraxılıb27. Dövlətin rəsmi siyasət sənədlərində bu addımların “nəticədə innovasiya 

yönümlü iqtisadiyyatın formalaşması”na yönəldiyi qeyd edilir. “İnnovasiya məhsulu və 

yüksək texnologiyaların hazırlanması, işlənilməsi və ya təkmilləşdirilməsi məqsədi ilə elmi 

tədqiqatların və təcrübə-konstruktor işlərinin aparılması, onların nəticələrinin sənaye, 

xidmət və digər sahələrdə tətbiqi üçün zəruri infrastrukturu, maddi-texniki bazası və 

idarəetmə qurumları olan ərazi” hesab edilən Azərbaycan Milli Elmlər Akademiyası (AMEA) 

Yüksək Texnologiyalar Parkı 2016-cı ildə təsis edilib28. “Müasir elmi və texnoloji nailiyyətlərə 

əsaslanan innovasiya və yüksək texnologiya sahələrinin genişlənməsi, elmi tədqiqatların aparılması və 

yeni texnologiya işlənilməsi üzrə müasir kompleksin yaradılması” da burda qarşıya qoyulan 

məqsədlərdəndir. Sumqayıtda Yüksək Texnologiyalar Parkı ilə yanaşı Mingəçevir şəhərində 

də 1.31 hektar ərazidə Mingəçevir Yüksək Texnologiya Parkı yaradılıb. Yüksək 

Texnologiyalar Parkının istifadəsi üçün Pirallahı Adasında 50 hektar ərazi ayrılıb29. Burada 

rezident şirkətlərə otaqlar verilir, onlara yerli bazarın öyrənilməsi, insan resurları və 

məşğulluq, menecment üzrə konsaltinq, investorlarla tanışlıq xidmətləri göstərilir, təlim 

proqramları həyata keçirilir. Pirallahı adasındakı güzəştlər 7 il müddətinə mənfəət 

vergisindən azad edilmə, əmlak və torpaq vergisindən azad edilmə, ƏDV-dən azad edilmə, 

biznes xidmətləri, istedadlı insan resurslarına və elmi dairələrə çıxışdan ibarətdir. Prioritet 

fəaliyyət sahələti isə informasiya texnologiyaları, proqram mühəndisliyi, mobil texnologiyalar, e-

biznes, animasiya qrafikaları, robototexnika və mexanika, alternativ və bərpa olunan enerji, enerji 

səmərəliyi tədqiqatı, kosmos və telekommunikasiya, biotexnologiya, tibbi proqram təminatı həlləri və 

LED texnologiyadır30. YTP nəzdində PI Campus biznes inkubatoru da fəaliyyətə başlayıb. 

Bütün bunlarla yanaşı dövlət Elm Fondu və İnformasiya Texnologiya İnkişafı Dövlət Fondu 

vasitəsilə müəyyən tətbiqi və fundamental tədqiqatları, bəzi innovativ layihələri 

maliyyələşdirir. Bütün bu mövcud olan mexanizmləri beynəlxalq təcrübələr əsasında daha 

da təkmilləşdirmək mümkündür. Prezident yanında Vətəndaşlara Xidmət və Sosial 

İnnovasiya üzrə Dövlət Agentliyinin tabeliyində “İnnovasiyalar Mərkəzi” fəaliyyət göstərir. 

Bu Mərkəz “sosial yönümlü innovasiyalarla bağlı araşdırmalar, innovativ həllərin dövlət 

orqanları və biznes qurumları tərəfindən tətbiqi üçün yaradılıb”31. İnnovativ ideyaların 

biznesə çevrilməsi üçün qurulan “Startap Azərbaycan” Layihəsi və  Dövlət İqtisad 

Universitetinin İnnovativ Biznes İnkubatoru da yeni formalaşan mexanizmlərdir32.  

 

 

 

                                                           
27 “İlk milli telekommunikasiya peyki”. 

http://www.mincom.gov.az/layiheler/ilk-milli-telekommunikasiya-peyki/ (19.01.2017) 
28 “Azərbaycan Milli Elmlər Akademiyası (AMEA) Yüksək Texnologiyalar Parkının yaradılması haqqında AR 

Prezidentinin Sərəncamı” (08.11.2016). http://science.gov.az/news/open/4508 (19.01.2017) 
29 Yüksək Texnologiyalar Parkı (Pirallahı). http://hightech.az/why-htp/pirallahi/ (19.01.2017) 
30 “Yüksək Texnologiyalar Parkının fəaliyyət sahələri”. http://hightech.az/activity-spheres/ (19.01.2017) 
31 İnnovasiyalar Mərkəzi. Ümumi məlumat. http://icenter.az/umumi-melumat/ (05.02.2017) 
32 Əmrah Qarayev. “Sənayeyönlü yeni kiçik və orta şirkətlərin (startap) yaradılmasının dəstəklənməsinə üzrə beynəlxalq 

təcrübə haqqında Arayış”. İqtisadiyyat və Sənaye Nazirliyi. Bakı 2015 (səh.26-31)  

http://www.mincom.gov.az/layiheler/ilk-milli-telekommunikasiya-peyki/
http://science.gov.az/news/open/4508
http://hightech.az/why-htp/pirallahi/
http://hightech.az/activity-spheres/
http://icenter.az/umumi-melumat/

5. AVROPA BİRLİYİNİN İNNOVASİYA SİYASƏTİ 

 

Avropa Birliyinin 2020 strategiyası (Europe 2020 strategy) iqtisadi artım və məşğulluqla bağlı 

Birliyin cari onilliyin sonuna qədər olan gündəliyini müəyyən edir. Strategiya Avropa 

iqtisadiyyatındakı struktur zəiflikləri ortadan qaldırmaq üçün smart, dayanıqlı və inkluziv 

artımın önəminə vurğu vurur. Eyni zamanda, Avropa Birliyi iqtisadiyyatının rəqabətliyini 

və məhsuldarlığını təkmilləşdirməklə dayanıqlı sosial bazar iqtisadiyyatı qurulması 

hədəflənir. Məşğulluq, iqlim dəyişiklikləri, təhsil, sosial müdafilə ilə yanaşı burada 

innovasiyalarla əlaqəli də çox önəmli bir hədəf qoyulub: “AB-nin toplam ÜDM-nin 3%-i 

2020-ci ildə innovasiyalara imkan verəcək tədqiqat və işləmələrin (məhsul prototipi) 

inkişafına (research and development - R&D) ayrılmalıdır”33. “R&D” və innovasiyalar enerjidən 

effektiv istifadə ilə birgə AB iqtisadiyyatını daha rəqabətli edəcək və yeni iş yerləri 

yaradılacaq. 

 

AB-də “R&D” və ya innovasiya xərclərinin ÜDM-ə nisbəti (%) 

 

 

Mənbə: Eurostat 

 

Strategiyanın AB səviyyəsində tam icrası üçün bütün üzv ölkələr özlərinə milli hədəflər 

müəyyənləşdirir. AB statistika ofisləri, Eurostat və AB Komissiyası icradakı proqresi 

monitorinq edir və hesabatlar hazırlayır. AB-nin rəsmi definisiyasına görə isə “innovasiyalar 

cəmiyyətə, bazara və hökümətə yeni dəyər təqdim edə bilən yeni və ya tamamilə 

təkmilləşdirilmiş proses, məhsul, marketinq həlli və ya təşkilati idarəetmə mexanizmidir”.  

İnnovasiyalar qlobal iqtisadiyyatda Avropanın rəqabətliliyi üçün vacibdir. AB tədqiqat və 

inkişafa investisiyaları artırmaq və tədqiqatların nəticələrini satış bazarı üçün daha yaxşı 

                                                           
33 “Europe 2020 strategy” 

https://ec.europa.eu/info/strategy/european-semester/framework/europe-2020-strategy_en  

təkmilləşdirilmiş mallar, xidmətlər və ya proseslərə çevirmək istiqamətində siyasət və 

proqramlar həyata keçirir. Xüsusən AB-nin sənaye siyasəti üçün rəqabətli innovasiyalar 

xüsusi önəmə sahibdir. Sənaye sektoru Avropa ixracatının 80%-ni təşkil edir. Özəl sektorun 

tədqiqat və işləmələr üzrə (R&D) investisiyala-rının 65%-i sənaye istehsalı sektorundan 

gəlir34. Avropada sənayenin modernləşməsində məhsul və xidmətlər üzrə innovasiyaların 

uğurlu kommersiyalaşdırılması, innovativ istehsal texnologiyalarının sənayedə istismarı və 

innovativ biznes modellərinin qurulması nəzərdə tutulur. AB-də aparılan tədqiqatlar 

innovasiya tətbiq edən müəssisələrin daha böyük dövriyyəyə malik olduğu aşkarlanır. Belə 

ki, 2011-ci ildən sonra ən azı bir innovasiya tətbiq edən şirkətlərin 79%-i 2014-cü ilə qədər öz 

dövriyyəsində 25% artım yaşayıb35.  

AB üzv ölkələrin innovasiya və elmi tədqiqat performansını müqayisəli qiymətləndirmək və 

ölçmək üçün xüsusi göstəricilər sistemini əhatə edən innovasiya indeksindən və 

qiymətləndirmə matrisindən (Summary Innovation Index / European Innovation Scoreboard) 

istifadə edilir. İnnovasiya indikatorları 3 kateqoriya və 8 istiqamət üzrə 25 göstəricidən 

ibarətdir. Xüsusən, “R&D” xərcləmələri və onların ÜDM-də payı, habelə vençur kapitalı və 

onun ÜDM-də payı bilgi iqtisadiyyatına keçid, yeni (daha riskli) texnologiyaların istehsalı və 

uzunmüddətli dövrdə dayanıqlı iqtisadi artım üçün önəmli göstəricilərdir. “R&D” 

xərcləmələrinin effektivliyi isə onların zamanla nə qədər patent müraciətinə çevrilməyi ilə 

ölçülür. Müqayisə üçün Cənubi Qafqaz ölkələrinin patent müraciətlərinin dinamikasına 

nəzər yetirsək AB ölkələri ilə müqayisə etmək üçün münasib səviyyənin ümumi azalan 

trendə rəğmən Gürcüstanda olduğunu görə bilərik. Gürcüstanda biznes mühitinin digər iki 

ölkəyə nisbətən əlverişli olması nəticəsində bu ölkədə qeyri-rezidentlərin patent müraciətləri 

rezidentlərin patent müraciətlərin-dən son 4 ildə daha çoxdur.  

 

 

 

Mənbə: Dünya Bankı metadata məlumatları (http://data.worldbank.org/)  

                                                           
34 “The importance of innovation”. https://ec.europa.eu/growth/industry/innovation_en    
35 “Innobarometer 2014”. https://ec.europa.eu/growth/industry/innovation/facts-figures/innobarometer_en  

AB-nin innovasiya siyasəti xüsusilə kiçik və orta müəssisələrə ünvanlanıb. Çünki kiçik və 

orta müəssisələr iri müəssisələrə nisbətən innovasiyaları təqdim etməkdə və kommersiyalaş-

dırmaqda daha çox maliyyə resurslarının çatışmazlığı problemi yaşayırlar (kiçik və orta 

müəssisələrin 71%-i, iri müəssisələrin isə 48%-i innovasiya tətbiq edərkən maliyyə çətinliyi ilə 

üzləşirlər). Yeni məhsul və xidmətlərin təminindən gələn yeni inkişaf imkanları texnoloji 

nailiyyətlər, yeni proseslər və biznes modelləri, xidmət sektorunda innovasiya və qeyri-

texnoloji yenilik sayəsində mümkündür. Bu siyasət geniş mənada xüsusilə gənclərdə 

yaradıcılıq, istedad, və ya yenilik meyli ilə birlikdə nəzərdən keçirilməlidir. 

AB innovasiyalara daha çox sərmayə edilməsi istiqamətində siyasətini son illər daha 

gücləndirib. “Horizon 2020” proqramı araşdırma və innovasiya üçün təxminən 80 milyard 

Avro maliyyə ayrılması təmin edəcək. Bundan başqa, yeni çoxillik maliyyə çərçivəsinin 2014-

2020-cü illəri əhatə edən proqramı çərçivəsində, sənaye siyasəti prioritetlərinə paralel olaraq, 

innovasiya sərmayələrinin maliyyələşdirilməsi üçün də ən az 100 milyard avroluq vəsait 

Avropa Struktur və İnvestisiya Fondu üzv dövlətlərin istifadəsinə açıq olacaq. Bu 

investisiyalar, "Ağıllı ixtisaslaşma” (“Smart specialisation)" çərçivəsində üzv dövlətlərin və 

bölgələrin nisbi üstünlüklü olduqları sahələrə konsentrə olmalarını təmin etmək və dəyər 

zəncirlərini təşviq etmək üçün istifadə ediləcək. Bu çərçivədə bir-biriylə də kəsişən strateji 

sahələr müəyyən edilib: yüksək texnologiyalara əsaslanan emal, biotexnologiya məhsulları, təmiz 

enerjili avtomobil və gəmilər, davamlı inşaat üçün xammallar, ağıllı şəbəkələr və rəqəmsal 

infrastrukturlar. 

 

 

6. TÜRKIYƏNIN INNOVASIYA SIYASƏTI 

 

Türkiyə G-20 üzvü olan dünyanın 17-ci ən böyük iqtisadiyyatı olaraq son illər innovasiyalı 

iqtisadiyyatın qurulmasına ciddi önəm verməkdədir və bu sahədə davamlı dövlət siyasəti 

həyata keçirilir. Türkiyənin Sənaye Strategiya Sənədində (2015-2018) əsas vizyon “Orta-yüksək 

və yüksək texnologiyalı məhsullarda Afrika və Avrasiya regionunun dizayn və istehsal mərkəzi 

olmaq”dır36. Strategiyada məqsəd belə qoyulmuşdur: "Türk sənayesinin rəqabətliyinin və 

məhsuldarlığının yüksəldilərək, dünya ixracatından daha çox pay alan, əsas olaraq yüksək 

əlavə dəyərli və yüksək texnologiyalı məhsulların hazırlandığı, keyfiyyətli insan resurlarına 

sahib olan və eyni zamanda ətraf mühitin və cəmiyyətin problemlərinə həssas bir sənaye 

sisteminə çevrilməsini sürətləndirmək"37. Strateji sənədlər isə belə müəyyən edilib: 

• Hədəf 1: Sənayedə bilgi və texnologiyaya əsaslanan yüksək əlavə dəyərli yerli istehsalın 

inkişaf etdirilməsi;  

Hədəf 2: Resursların effektiv istifadə edildiyi, daha yaşıl və rəqabətli sənaye sisteminə 

çevrilmənin təmin edilməsi;  

                                                           
36 Bilim, Sanayi ve Teknoloji Bakanlığı Türkiye Sanayi Stratejisi Belgesi (2015-2018), 2015 (səh.20).  
37 Yenə həmin sənəddə səhifə 44. 

Hədəf 3: Sosial və regional inkişafa töhfə verən və keyfiyyətli insan resurslarına sahib olan 

sənayenin inkişaf etdirilməsi. 

Vizyonun əsas məqsədinin strateji hədəfləri, strateji hədəflərin isə sənaye siyasətlərini, 

sənaye siyasətlərinin isə konkret fəaliyyət planlarını müəyyən etdiyi strateji sənəd ümumi 

müddəalar olaraq aşağıdakıları təsbit edir: 

• Dövlət sektorunun innovasiya (“R&D”) və yenilikçilik mövzusundakı dəstəkləri və özəl 

sektoru istiqamətləndirməsi, özəl sektorun “R&D” və yenilikçilik mövzusundakı 

təşəbbüskarlığı şirkətlərə qlobal miqyasda rəqabət üstünlüyünü və markalaşmayı təmin 

etməkdədir. “R&D” və innovasiya istifadə edərək yüksək əlavə dəyərli məhsulların istehsalında 

inkişaf etmiş ölkələr, inkişaf etməkdə olan ölkələrlə müqayisədə daha müvəffəqiyyətli 

olmaqdadır.  

• Buna qarşılıq Çin, Hindistan, Braziliya kimi inkişaf etməkdə olan ölkələr isə inkişaf etmiş 

ölkələrdən aldıqları texnologiyaları istifadə edərək, öz xüsusi texnologiyalarının yaradılması 

yoluna gediblər. Bu ölkələr belə inkişafların nəticəsində, bilgiyə əsaslanan texnologiya istehsal 

edərək dünyada gedərək əhəmiyyətli istehsal mərkəzləri olma yolunda əmin addımlarla 

irəliləməkdədir. 

• Önümüzdəki dövrdə texnoloji inkişafların bəzi sahələrdə (informasiya texnologiyaları, 

avtomatlaşdırma və yüksək istehsal texnikaları və səhiyyə texnologiyaları) cəmləşərək iqtisadi, 

sosial və hərbi inkişafları şəkilləndirməsi gözlənilir. Xüsusilə rəqəmsal rabitə, nanotexnologiya, 

material elmləri, ölçü cihazları, biotexnologiya və ətraf texnologiyaları sürətli inkişaf edən 

sahələrdir. Nanotexnologiya və biotexnologiya sahələrindəki irəliləyiş yeni imkanlar təqdim 

etməklə birlikdə, ətraf mühit və etik ölçüləriylə da gündəmdə olacaq. 

• Yeni qlobal arxitekturada yüksək əlavə dəyər yaratmaq; ixtisaslaşma, yeni texnologiya-lardan 

istifadə etmək, yenilikçilik etmək qabiliyyətini inkişaf etdirmək kimi faktorlara bağlı hala 

gəlməkdədir. Bir iqtisadiyyatın böyümə həcminin artırılması isə özünü inkişaf etdirən, rəqabət 

gücünü davamlı artıra bilən firmaların sayının artmasına paralel baş verir. Bundan başqa, 

insan resurslarının davamlı olaraq inkişaf etdirilməsi, informasiya və kommunikasiya 

texnologiyalarının yayılması, yenilikçiliyə önəm verilməsi adambaşına düşən milli gəliri 

davamlı olaraq artırmaq yollarıdır. 

• Emalat sənaye sahəsində fəaliyyət göstərən bir müəssisənin rəqabət gücünün əsas determinantı 

yalnız məhsulu emal etməkdəki mükəmməlliyi deyil. Bununla yanaşı dizayn, logistika, 

məhsulun paylanılması kimi bir çox xidmət sahəsindəki performans da önəmlidir. Bunun 

nəticəsi olaraq, sənaye siyasəti gedərək horizontal hala gəlməkdədir və dəyər zəncirindəki 

birbaşa emalla bağlı olmayan digər mərhələləri, xidmət və dəstək fəaliyyətlərini də əhatə 

etməkdədir. 

• İstehsal amilləri balanslı bir iqtisadi artım üçün böyük əhəmiyyət kəsb edir. Məhsuldarlıq 

mərkəzli bir yanaşma rəqabət gücünün artırılmasını, yüksək və sabit iqtisadi artıma çatılmasını 

təmin edə bilər. Bu baxımdan emal sənayesinin məhsuldarlıq səviyyəsini artırmaq üçün 

texnologiyayla yanaşı insan resurslarından təsirli istifadə edilməsi lazım. 

Türkiyədəki güclü beynəlxalq əlaqələrə və ortaqlıqlara malik və ixracata yönəlik məhsullar 

istehsal edən, geniş və çeşidlənmiş bir emalat sənaye bazası, 2001-ci ildən sonra yeni iqtisadi 

mühitlə bağlı olaraq sürətli bir inkişaf periodu içinə girmişdir. 2010-2014 illəri arasında 

Türkiyədə emalat sənayesinin alt sektorlarının ümumi emalat sənaye ixracatı içərisindəki 

paylarında tekstil məhsulları, geyim məhsulları, metal sənayesi məhsulları, başqa yerdə 

təsnif edilməyən maşın təchizatı və motorlu quru nəqliyyat vasitəsi və qoşqu sektorlarının 

ön plana çıxdığını görürük.  

Türkiyə hökuməti aşağı texnologiyalı məhsullardan orta texnologiyalı məhsullara keçiddə 

tətbiq olunan siyasətləri, yüksək texnologiyalı məhsullara keçid müddətində də yol göstərici 

bir siyasət vasitəsi olaraq qiymətləndirir. Bu ölkədə indi əsas istənilən məsələ son dövrlərdə 

sürətlənən innovasiya sərmayələrinin sənaye istehsalına təsirinin artırılmasıdır. İnnovasiyalı 

inkişafın və elmi-texnoloji yeniliklərin ən mühüm göstəricilərindən olan patent müraciətləri 

Türkiyədə rezidentlər tərəfindən durmadan ildən-ilə artmaqdadır. Qeyri-rezidentlər 

tərəfindən edilən müraciətlərdə isə 2000-ci illərin əvvəlində ciddi azalma, ondan sonrakı 

dövrdə isə durğunluq olub. 

 

 

 

 

Mənbə: Dünya Bankı metadata sistemi 

(http://data.worldbank.org/country/turkey?view

=chart)  

 

 

Mənbə: Dünya Bankı metadata sistemi 

(http://data.worldbank.org/country/turkey?v

iew=chart)  

 

 

6 illik dövr üçün ölkənin elm, texnologiya və innovasiya görüntüsünü, prioritetlərini və 

hədəflərini ehtiva edən təməl strateji sənədi olan Milli Elm, Texnologiya və İnnovasiya 

Strategiyası (2011-2016) çərçivəsində avtomobil, maşın və avadanlıq, informasiya və 

kommunikasiya texnologiya-ları ölkənin “R&D” və innovasiya tutumu baxımından güclü 

olduğu prioritet sahələr; enerji, su, qida, müdafiə, kosmos və səhiyyə sahələri da “R&D” və 

innovasiya fəaliyyətlərində daha da sürətli inkişafa ehtiyac duyulan prioritet sahələr olaraq 

təyin olunub. Türkiyədə tədqiqat və işləmələrə (prototip məhsul inkişafı), dolayısı ilə 

innovasiyalara xərclənən vəsaitlərin ÜDM-ə nisbəti son illər durmadan artaraq 1%-i keçib. 

Bu göstərici ilə yanaşı elm və innovasiyalara dayalı iqtisadiyyatın digər kritik indikatorları 

olan elmi və texniki jurnallarda bir ildə çap olunan məqalələrin sayı ilbəil artaraq 30.000-i 

keçib, ticarət nişanı qeydiyyatı üçün illik ümumi müraciətlərin sayı isə 111.000-i keçmişdir. 

Elm, Sənaye və Texnologiya Nazirliyinin öncülüyündə digər hökumət qurumları, 

universitetlər, iş adamları birlikləri ilə koordinasiyalı həyata keçirilən inteqrə olunmuş 

innovasiya siyasəti öz bəhrəsini verir.  

Universitetlə şirkətlərin əlaqəsini təmin edən və innovasiya şirkətlərinin qurulması üçün 

qurulan uğurlu modellərdən biri Türkiyənin Kocaeli şəhərində 2005-ci ildə qurulan illik 150 

milyon dollar dövriyyəsi olan “Gebze Texnoparkı”dır38. Xüsusən kiçik və orta ölçülü şirkətlər 

belə texnoparkda qurularaq yüksək texnologiyaları mənimsəyirlər, ixraca yönəlik istehsala 

başlayırlar, məşğulluq imkanları açırlar və hətta xarici investisiyalar cəlb edirlər. Texnopark 

yeni qurulan şirkətlərə infrastruktur dəstəyi və əlavə xidmətlər təklif edirlər. Texnoloji 

məhsul istehsalı prosesinin ticariləşdirmə mərhələsinin gücləndirilməsi, texnologiya 

transferinə istiqamətli fəaliyyətlərin həyata keçirilməsi, yenilikçi sahibkarlığın inkişaf 

etdirilməsi, dövlət satınalmalarının yerli texnologiyaların inkişaf etdirilməsini dəstəkləyən 

sistemə çevrilməsi, istehsal proseslərində məhsuldarlığı artıran və davamlı istehsalı 

dəstəkləyən texnologiyaların inkişaf etdirilməsi, emalat sənaye istehsalında və ixrac içində 

yüksək texnologiyalı sektorların payının artırılması ehtiyacı əhəmiyyətini qorumaqdadır39. 

Bu cür innovativ infrastrukturun rolu məhz yuxarıda deyilənlərə nail olmağı daha da 

sürətləndirir.  

Türkiyədə son illər xüsusən innovativ fəsliyyətə prioritetlik verən kiçik və orta şirkətlərin 

maliyyə resurslarına çıxışının yaxşılaşdırılması üçün xeyli işlər görülüb. Şəxsi sərmayə 

şirkətləri (Private Equity), böyümə çətinliyi çəkən kiçik və orta şirkətlər ilə sərmayəçiləri səhm 

alışı vasitəsilə birləşdirərək həm şirkətlərə maliyyə təmin etməkdə, həm də firmalara təmin 

etdikləri strateji istiqamətləndirmə və məhsuldarlıq artımı yolu ilə böyümələrinin önünü 

açmaqdadır. Kiçik və orta ölçülü şirkətləri dəstəkləyən KOSGEB innovasiya şirkətlərinin 

borclanması zamanı onlara kredit faizi dəstəyi verir, faizsiz kreditlər təklif edir və ya qurulma 

mərhələsində olan yeni firmalara qaytarılmamaq şərti ilə maddi yardımlar edir. Türkiyədə 

eyni zamanda innovasiya siyasəti elementləri daşıyan sənaye strategiyasının tətbiqi, 

monitorinqi və qiymətləndirilməsi mexanizmi də qurulub.  

 

 

7. RUSİYANIN İNNOVASİYA SİYASƏTİ TƏCRÜBƏSİ 

 

Rusiya Federasiyası Hökumətinin 2011-ci il dekabrın 8-də təsdiq etdiyi “Rusiya 

Federasiyasının 2020-ci il üçün innovativ inkişaf Strategiyası” ölkənin uzunmüddətli sosial-

iqtisadi inkişafı konsepsiyası və “Elm və dövlətin elm-texnika siyasəti haqqında” federal 

qanun əsasında ölkə iqtisadiyyatının innovativ inkişafı qarşısında duran çağırışlara cavab 

                                                           
38 GOSB Teknopark. http://www.gosbteknopark.com/ (01.02.2017) 
39 Sumit Kundu, Surender Munjal (Eds). “Human Capital and Innovation: Examining the Role of Globalization”. Palgrave 

Macmillan. 2017 

http://www.gosbteknopark.com/

olaraq hazırlanıb40. Rusiyada fundamental tədqiqatlar və tətbiqi işləmələr üçün əsas 

maliyyələşmə mərkəzi federal məqsədli proqramlar və elmin maliyyələşməsi üzrə dövlət 

fondu vasitəsilə əsasən federal dövlət büdcəsidir. İnnovativ inkişafın əsas institutları da son 

illər sürətlə formalaşdırılıb: (a) Elm-texnika sahəsində fəaliyyət göstərən kiçik müəssisələrin 

inkişafına yardım fondu; (b) “Rusiya Vençur Şirkəti” ASC vasitəsilə dövlətin həmtəsisçi 

olduğu vençur fondları; (c) “Rusiya Texnoloji İnkişaf Fondu” dövlət federal avtonom təsisatı; 

(d) “RosNano” ASC; (e) “Xarici iqtisadi fəaliyyət və inkişaf Bankı” (Vneşekonombank). 

Xüsusilə, ali təhsil müəssisələrində tədqiqat fəaliyyəti və innovativ inkişaf üzrə fəaliyyətə 

öncəlik verilib. Ölkədə 29 universitetə milli tədqiqat universiteti statusu verilib və onlara 

innovasiya infrastrukturunun formalaşdırıması dəstəyi verilir. Rusiyada son illər universitet 

klasterlərinin yaradılması istiqamətində də mühüm işlər görülüb. Xüsusilə komyuter 

proqram təminatı sektorunun inkişafında və 2016-cı ildə 7.6 milyard dollara çatan illik 

ixracında “universitet-özəl sektor əməkdaşlığı”nın ciddi rolu var41. “Kurçatovskiy 

İnstitut”un bazasında Rusiyanın ilk milli tədqiqat mərkəzi yaradılacaq. 

 

Mənbə: http://data.worldbank.org/country/russian-federation?view=chart  

İnnovasiya fəaliyyətinə dəstək infrastrukturu kimi texnoloji fəaliyyətin öncəlikdə olacağı 

xüsusi iqtisadi zonalar, innovasiya şirkətlərinə xüsusi güzəşt sistemlərinin tətbiqi, elmi 

mükafatlar sistemi, texnoparklar, biznes inkubatorlar, texnologiya transferi mərkəzləri, elmi 

tədqiqat avadanlıqlarından kollektiv istifadə mərkəzləri, müsabiqə əsasında seçilən və 

inkişaf etdirilən innovasiya klasterləri qurulur. “Skolkovo” innovasiya kompleksi isə xüsusi 

hüquqi rejimin tətbiqi, rezident şirkətlər üçün inzibati baryerlərin və vergi yükünün 

minimallaşdırıldığı bir mərkəzdir. Ancaq bütün bu atılan və atılması planlaşdırılan addımlar 

təbii resurslardan asılı olan Rusiyanı dünya texnologiya bazarında aparıcı oyunçuya 

çevriləcəyi ilə bağlı müsbət gözləntilər yaratmır.  

MIT professorlarından Loren Grahamın “Tənha ideyalar. Rusiya rəqabət edə bilərmi?” kitabında 

tarixən elm və incəsənətdə böyük uğurlara imza atan Rusiyanın bu gün nədən texnoloji 

                                                           
40 “Rusiya Federasiyasının 2020-ci il üçün innovativ inkişaf Strategiyası” (08/12/2011). 

https://rg.ru/pril/63/14/41/2227_strategiia.doc   
41 Алексей Грамматчиков. “Кадры решают почти все”. Специальный доклад. “Сделано в России”. Журнал 

«Эксперт». №14 (1024) 3 апреля 2017. http://expert.ru/expert/2017/14/kadryi-reshayut-pochti-vse/ 

inkişafda geri qaldığını araşdırır. Müəllif belə qənaətə gəlir ki, texnoloji innovasiyalar yolu 

ilə inkişaf cəmiyyətin təbii inkişaf yolu olmalıdır. Dolayısı ilə hansısa fərddə ciddi 

kommersiya potensialı olan bir innovativ ideyanın olması kifayət deyil. İnnovasiyaları və 

ixtiraları dəstəkləyən və bundan ilhamlanan toplum olmalıdır. İnnovasiyalar vakumda deyil, 

psixoloji, sosial-iqtisadi, hüquqi və siyasi mühitdə inkişaf edir və tədricən ticariləşir. Bunun üçün də 

innovativ inkişafdan danışarkən, labaratoriyalardan daha çox, mülkiyyət hüquqları, patent 

qanunvericiliyi, dövlət idarəçiliyində korrupsiyanın səviyyəsi, ixtiraçı iş adamlarına 

cəmiyyətin münasibəti, təlimlə tədqiqatı birləşdirən keyfiyyətli təhsil sistemi və siyasi 

hüquqlardan da danışmalıyıq42. 

 

 

8. PROBLEMİN HƏLLİ ÜÇÜN SİYASƏTLƏR: İNNOVASİYA 

SİYASƏTİNİN MƏQSƏDLƏRİ VƏ MÜMKÜN TƏDBİRLƏRİ 

 

Dövlətin innovasiya siyasəti innovasiya sistemini dəstəkləyən klasterlərin formalaşmasını 

əhatə etməlidir. İnnovasiya sistemi qarşılıqlı fəaliyyətləri yeni texnologiyaların 

yaradılmasını, modifikasiyasını və tətbiqini təmin edən dövlət və özəl sektor təsisatlarının 

şəbəkəsidir. Klaster isə müəssisələrin sektoral və coğrafi komsentrasiyasıdır, hansi ki, 

firmaların innovasiya performansını yüksəldir. Eyni klasterdə fəaliyyət göstərən firmalar bir-

birindən və kollektiv şəkildə texnologiya transferini və innovativliyi öyrənmiş olurlar43. 

İnkişaf etmiş ölkələrdə dövlətin innovasiya siyasətinin 1-ci məqsədi firmaların texnologiya 

absorpsiyası kapasitəsini daha da artırmaqdır. Texnologiya absorpsiyası kapasitəsi yeni 

bilik və texnologiyaları ortaya çıxarmaq üçün mövcud bilik və texnologiyaları optimal 

şəkildə tətbiq etmək üçün firmaların daxili imkanlarıdır. Firmaların yeni texnologiyaların 

tətbiqini öyrənməsi onların biznes əməliyyatlarının effektivliyini və rəqabətliyini artırmaq və 

firmalarda (sektorlarda) texnoloji dəyişikliklər etmək üçün fundamentaldır. Müxtəlif növ 

“öyrənmə” prosesləri firmaların ilk mərhələdə daha sadə texnologiyaların adaptasiyası üçün 

lazım olan kompetensiyaları formalaşdırır. Daha mürəkkəb texnologiyaların tətbiqi üçün isə 

daha mürəkkəb kompetensiyalar və tədqiqat və işləmə (R&D) xərcləri tələb edir. 

Ölkənin bütün bu mərhələlərdən keçməsi və innovasiya tutumlu fəaliyyətlər həyata 

keçirməsi bir sıra daxili və xarici faktorlardan asılıdır. Daxili faktorlar firmanın və ya sistemin 

özü ilə bağlıdır, və bu elementləri əhat edir: insan resurslarının zəruri bacarıqları; maliyyə imkanları; 

uyğun fiziki məkanlar; bilgi axını; firma daxili texnoloji öyrənmə qabiliyyətləri (ixtisaslı işçilərin sayı); 

işçilərin təlimlərə cəlb edilməsi; universitet-sənaye mobilliyidir. Firmaların innovativliyinə və yeni 

texnologiyaların tətbiqini öyrənməsinə təsir edən xarici faktorlar isə bunlardır: yerli və xarici 

mənbələrdən əldə edilə bilən ticari və texnoloji lisenziyalaşdırma imkanları; yerli firmaların cavab 

verməli olduğu beynəlxalq keyfiyyət standartları; əlavə dəyəri yüksək məhsul istehsal etməklə yanaşı 

                                                           
42 Loren Graham. “Lonely Ideas. Can Russia Compete?”, The MIT Press, London, 2013 (səh. 9). 
43 Banji Oyelaran-Oyeyinka, Dorothy McCormick, “Industrial clusters and innovation systems in Africa: Institutions, 

markets and policy”, United Nations University, 2007 (səh.4) 

qlobal “dəyər zənciri”ni (“value chains”) inteqrasiya etdirmək; birbaşa daxili investisiyaların yan 

təsiri kimi yayılan yeni texnologiyalardan faydalanmaq. 

Hər iki növ faktorlar firmaların texnologiyanı öyrənmək və istehsal etmək imkanını 

genişləndirir (“innovasiya öyrənmək prosesinin və ənənəsinin məhsuludur”). Firmalar texnoloji 

informasiyanı ilk öncə öyrənir və daha sonra onu istehsala yönəldirlər. Firmalar innovasiya 

fəaliyyətinə (tədqiqat və işləmə - R&D) o zaman qoşulurlar ki, onda “öyrənmə vərdişləri” 

inkişaf etmiş olsun, işçi qüvvəsi hazırlıqlı olsun, dövlətin effektiv tədqiqat sistemi olsun, orta 

və yüksək texnoloji intensivlikdə olan məhsul istehsalı üçün firma səviyyəsində kapasitə 

olsun, maliyyə resurslarına çıxış olsun, orta və yüksək texnoloji məhsullar üçün yerli və ixrac 

tələbi olsun. Buna görə də, innovasiya (R&D) investisiyalarının milli səviyyədə nə qədər 

böyük olması ilə yanaşı, artan tədqiqat və işləmə xərclərinin texnoloji absorbsiyanı təşviq 

edən sistemli faktorları gücləndirməyə necə yönəldildiyi də önəmlidir. Bu sistemli faktorlar 

bunlardır: dövlətin tədqiqat kapasitəsi (sektorun böyüklüyü və keyfiyyəti), universitet təhsili, 

mükəmməllik mərkəzləri (centres of excellence), akademiya-sənaye əməkdaşlığı üçün təşviqlər 

(akademik sektorla birgə tədqiqatlarda iştirak edən və digər formada innovasiya sahəsində əməkdaşlıq 

edən firmlara vergi güzəştləri tətbiq edilə bilər). Eyni zamanda, tədqiqat və işləmələrə ayrılan 

vəsaitlərin ÜDM-dəki payı ilə texnoloji məhsullar ixracı arasındakı əlaqəyə baxmaq 

zəruridir.  

Azərbaycanda innovasiya xərcləri (“R&D”) və “yüksək texnologiya” ixracı arasında əlaqəyə 

baxdığımız zaman o qədər güclü olmasa da, pozitiv əlaqə görə bilərik (korrelyasiya əmsalı 

0.51). Yəni ümumən tədqiqat və işləmə xərcləri yüksək olduğu illərdə yüksək texnologiya 

ixracının ümumi sənaye ixracında payı da yüksək olub. Burdan çıxan nəticə odur ki, tədqiqat 

və işləmə xərclərinin effektivliyini artırmaqla yanaşı, bu xərclərin ümumi məbləği də 

artırılmalıdır. 

 

Statistik məlumatların mənbəyi: Dövlət Statistika Komitəsi 

İnkişaf etmiş ölkələrdə dövlətin innovasiya siyasətinin 2-ci məqsədi isə ümumi “innovasiya 

ekosistemi”nin yaradılmasıdır. Buraya innovasiya üçün gərəkli olan təsisatların qurulması, 

onlar arasında əlaqənin təmin edilməsi və dəstəkləyici infrastrukturun formalaşdırılması 

daxildir. İnnovasiya ekosisteminin təşviqi prosesi innovasiyalar üçün təklifi təmin edən 

(“supply-side”) bütün aktorların (müəssisələrin nəzdindəki bilgi və innovasiya təsisatları, 

universitetlər, tədqiqat labaratoriyaları, sınaq mərkəzi, texnologiya və sənaye bölgələri, 

“start-up”lar üçün inkubasiya mərkəzləri), tələbi təmin edən (“demand-side”) bütün 

aktorların (rəqabətli sənaye, aqrar, xidmət müəssisələri, dövlət qurumları) və dəstəkləyici 

(“supporting”) aktorların (hökumət, maliyyə təşkilatları və beynəlxalq təşkilatlar) 

əlaqələndirilməsi və əhatə edilməsi vasitəsilə mümkündür44. Bu zaman innovasiya 

siyasətinin effekti 3 amildən asılıdır: 

1) Yüksək səviyyəli dövlət idarəetməsi və effektiv koordinasiya mexanizminin qurulması (Azərbay-

canda dövlətin innovasiya siyasətinin formalaşdırılması, tətbiqinə nəzarət və 

qiymətləndirilməsi ilə hansı dövlət qurumunun və ya qurumlarının məşğul olması və bunlar 

arasında əlaqə dəqiqləş-məlidir); 

2) İnzibati prosesin sadələşdirilməsi (elektron hökumət və elektron həllər, icazə və patent 

sənədlərinin verilməsinin sadələşdirilməsi, yeniliyə bürokratik müqavimətin azaldılması və 

s.); 

3) İnnovasiya aktorları arasında əlaqələrin qurulması və gücləndirilməsi (sənaye və akedemik 

sektor arasında birgə tədqiqat layihələrinin həyata keçirilməsi və hətta birgə müəssisələrin 

qurulması, akademik proqramların sənayenin ehtiyaclarına uyğun dizayn edilməsi, qeyri-

formal şəbəkələrin qurulması). 

Hökumətlər öz innovasiya siyasətlərində birbaşa innovasiyalara dəstək tədbirləri həyata 

keçirə bilərlər. Buraya ilk növbədə dövlətin öz tədqiqat sektorunda tədqiqat və işləmə 

layihələrinin maliyyələşməsini aid etmək olar. İkinci istiqamət isə tədqiqat və innovasiyalara 

özəl sərmayənin cəlbidir (vençur kapital, vergi təşviqi, texnoloji transferləri, “sənaye-akademiya” 

əməkdaşlığı). İnnovasiyaların yayılmasının dolayı yolla sürətləndirilməsi isə innovativ və yeni 

sərmayə qoymaq istəyən şirkətlər üçün daha əlverişli mühitin formalaşdırılması, insan 

kapitalının elm və təhsilin keyfiyyətini artırmaqla daha da zənginləşdirilməsini nəzərdə 

tutur. 

 

 

 

 

 

 

                                                           
44 Technology and Innovation Report 2015. Fostering Innovation Policies for Industrial Development. UNCTAD 2015, 

(səh.22-25). 

Sxem 3. İnnovsiya siyasəti tədbirləri 

 

“Innovation in Transition”. EBRD Transition Report 2014 (p.83). 

 

Keçid ölkələrində isə innovasiya siyasətinin məqsədləri və alətləri bir qədər fərqlilik göstərə 

bilər. EBRD-nin 2014-cü ildə apardığı sorğuda Azərbaycan kimi keçid ölkələrində innovasiya 

siyasətinin ən mühüm məqsədlərinin (i) akademik tədqiqatların kommersiyalaşdırılması, (ii) 

innovasiya layihələrinin maliyyə resurslarına çıxışının yaxşılaşdırılması və (iii) biznes mühitinin 

təkmilləşdirilməsi nəticələri ortaya çıxmışdır. İnnovasiya siyasətinin iqtisadi və maliyyə 

alətləri bunlardır: 

• Fundamental və ya sənaye sahəsində tətbiqi tədqiqatlara və işləmələrə (R&D) rəqabət əsaslı 

maliyyələşmənin həyata keçirilməsi; 

• Texnologiya transferinin dəstəklənməsi və patentləşdirmənin xərcinin azaldılması; 

• Elm və sənayenin əlaqələrinin möhkəmlənməsi üçün birgə “R&D” layihələrinə qrantların 

verilməsi; 

• Klasterləşmə siyasəti, innovasiya vauçerlərinin tətbiqi, texnologiya platformaları və 

forumları; 

• Özəl sektorun tədqiqat və işləmə (innovasiya) layihələrinin və fəaliyyətlərinin 

maliyyələşməsində risklərin bölgüsü, güzəştli borclanma, zəmanətli kreditləşmə və 

subsidiyalaşma mexanizmlərinin tətbiqi; 

• Texnologiyaların yayılmasına dəstək sxemlərinin qurulması və texnologiya 

uyğunlaşdırılması xidmətləri; 

• Özəl firmalara tətbiq etdikləri innovasiyalara görə vergi güzəştlərinin edilməsi; 

• Vençur və “ilkin kapital”a (“seed capital”) dövlət dəstəyi; 

• Tədqiqat təşkilatlarına və universitetlərə rəqabət əsaslı olmayan institusionallşma üçün 

maliyyə dəstəyi (“block grants”); 

• Yerli innovativ həllərə və məhsullara dövlət satınalmalarında üstünlük verilməsi. 

Dövlətin innovasiya siyasətində mülkiyyət formalarından asılı olmayaraq bütün şirkətlərin 

innovasiya tsikli nəzərə alınmalıdır. Belə ki, ilk mərhələdə texnologiya sadəcə kənardan alınır 

və tətbiq edilir; daha sonra alınan texnologiyanın öyrənilməsi sayəsində onun modifikasiyası 

işlənir; ən nəhayətində isə sadəcə innovativ texnologiyalar istehsal olunur. Bu zaman ən 

vacib məsələ şirkətlərin innovativ olmaq üçün motivlərinin (“incentive”) olmasıdır, bu isə 

rəqabət və biznes mühiti ilə bağlıdır. Bununla yanaşı, özəl sektorun tədqiqat və işləmələrdə 

hər zaman ehtiyac duya biləcəkləri dövlətin innovasiya təsisatları (məsələn, xüsusi ölçmə 

labaratoriyaları) olmalıdır.  

Ölkələrin ümumi inkişaf səviyyəsi artdıqca onlar müəyyən sahələrdə akkumlyasiya olunan 

bilik əsasında yeni innovativ məhsul və proseslər formalaşdıra bilərlər. Ən önəmli 

məsələlərdən biri də, ali təhsilin və xüsusən də mühəndislik təhsilinin, texniki və təbiət 

elmlərinin tədrisinin yenidən dizayn edilərək bazarın tələblərinə və dövlətin strateji 

məqsədlərinə uyğun hala gətirməkdir. İnnovasiyaların daha çox orta ölçülü müəssisələrin 

texnologiya transferinə əsaslanan Asiya modeli (Tayvan, Koreya) və fundamental elmlərə 

əsaslanan Avropa modeli fərqləndirilə bilər45.  

Azərbaycanda bir sıra texniki və təbiət elmlərində fundamental tədqiqatlar aparmaq 

potensialı çox böyükdür və burda tədqiqat nəticələrinin kommersiyalaşdırılması əsas 

problemdir. İnnovasiya siyasətinin dizaynında, məqsəd və vəzifələrin formalaşdırımasında 

birbaşa olaraq şirkətlərdən alınan məlumatlar istifadə olunmalıdır46. Yəni innovasiya 

siyasətinin dizaynında sektor təmsilçiləri iştirak etməlidirlər və məqsədlər problemlərə 

cavab olaraq tərtib edilməlidir. Azərbaycnda dövlətin innovasiya siyasətinin uzun müddətli 

məqsədləri və strateji vəzifələrini ehtiva edən, ciddi şəkildə monitorinq olunan vahid bir 

sənədə ehtiyac duyulur. Ancaq ümumən hər bir strateji sənədin və ya dövlət siyasətinin icrası 

ölkənin dövlət idarəetməsinin ümumi keyfiyyətindən asılıdır. Bu baxımdan, effektiv 

innovasiya siyasəti keyfiyyətli dövlət idarəetmə aparatı (maraq qruplarının təsirindən müstəqil) 

və təkmil biznes mühit islahatları tələb edir. Bunlar “horizontal innovasiya siyasəti” 

tədbirləridir. “Vertikal innovasiya siyasəti” tədbirləri isə konkret sektoral və birbaşa 

innovasiyalarla bağlı proqramları əhatə edir47.  

 

 

 

 

                                                           
45 Irina Olimpieva. “Innovative Entrepreneurship and the Post-Soviet Path-Dependency of Russian Science”. Russian 

Analytical Digest No. 155, 23 September 2014 (səh.15) 
46 “OECD Innovation Strategy 2015: An Agenda for Policy Action”. Meeting of the OECD Council at Ministerial Level 

Paris, 3-4 June 2015. 
47 “Innovation in Transition”. EBRD Transition Report 2014 (səh.87). 

Sxem 4. Dövlətin innovasiya siyasətinin 2 istiqaməti 

 

Həyata keçiriləcək horizontal və vertikal innovasiya siyasəti tədbirləri ölkədəki normativ 

hüquqi aktlarda ediləcək zəruri dəyişikliklərlə birgə “innovasiya ekosistemi” (innovativ fərd, 

innovativ şirkət və innovativ dövlət) formalaşdırmağa töhfə verə bilər. İnnovativ fərdin 

formalaşmasında təhsil sisteminin önəmi, innovativ şirkətin formlaşmasında rəqabət 

mühitinin önəmi, innovativ dövlətin formalaşmasında isə bürokratik aparatın islahatlarının 

önəmi ön plana çıxır. Bu zaman Azərbaycan kimi keçid ölkələrində prioritet sektorlar 

içərisində İKT, enerji, tibb kimi sahələr önə çıxır. Bu sektorlarda fəaliyyət göstərən şirkətlərin 

innovativ tədqiqat və işləmə layihələrinə birbaşa dəstək verilməsi atılacaq növbəti addımlar ola 

bilər. İnnovasiya layihələrinin maliyyələş-dirilməsi üçün xüsusi bir dövlət agentliyi də 

yaradıla bilər. Məsələn, Finlandiya İnnovasiyaları Maliyyələşdirmə Agentliyinin (“Tekes” - 

Finnish Funding Agency for Innovation) özəl sektorun tədqiqat və işləmə layihələrinə ayırdığı 

sərmayə dəstəyinin ikiqat multiplikativ effekti olur. Həmin firmaların illik dövriyyəsində 

20%, işə götürdükləri yeni işçi sayında isə 17% artım olur48. Yəni innovasiya fəaliyyətinin əsas 

hərəkətverici qüvvəsi yenilikçi şirkətlərdir49.  

Müxtəlif inkişaf fazasında olan ölkələr onların bilik və texnologiyanı istifadə etmək və 

yaratmaq qabiliyyətinə görə fərqlənirlər. Bu qabiliyyət institusional keyfiyyət, makroiqtisadi 

sabitlik və müxtəlif bazarların (məhsul, əmək, maliyyə) effektiv işləməsi ilə bağlıdır. Mövcud 

texnologiyanın əldə edilməsi, ondan istifadənin tamamilə mənimsənilməsi (absorbsiya) və 

yeni texnologiyanın yaradılması üçün ölkələrdən spesifik şərtlərə cavab verməsi tələb 

olunur. Azərbaycan və digər keçid ölkələri yeni texnologiyanın absorbsiyası və yaradılması 

baxımından inkişaf etmiş ölkələrdən geri qalırlar. Bu ölkələr öz innovasiya siyasətlərinin 

məqsədləri olaraq birbaşa yeni texnologiyanın yaradılmasını təsbit ediblər. Halbuki ölkələrin 

real potensialı nəzərə alınmaqla innovasiya siyasəti tərtib edilməlidir. Yüksək texnologiya 

                                                           
48 “Research and innovation as sources of renewed growth”. European Commission. Brussels, 10.6.2014, (səh. 8) 
49 Jouko Nikula, Ivan Tchalakov. “Innovations and Entrepreneurs in Socialist and Post-Socialist Societies”. Cambridge 

Scholars Publishing. 2013 

sənayelərinin inkişafı və dövlətin tədqiqat təşkilatlarının ölkənin innovasiya performansına 

töhfəsini artırmaqla yeni bir “Silikon Dərəsi” (“Silicon Valley”) modelinin formalaşması 

hədəflənilə bilər. Halbuki inkişaf etmiş ölkələrin innovasiya siyasətinə əsaslanan vahid bir 

innovasiya siyasəti modeli bütün ölkələr üçün keçərli olmaya bilər. Belə ki, ilk növbədə yeni 

və modern texnologiyaların absorbsiyası kapasitə-sini artırmaq prioritetə çevrilməlidir. 

Bunun üçün isə daha böyük iqtisadi açıqlıq, daha yaxşı orta ixtisas təhsili və peşəkar təlim 

sistemi, daha yaxşı menecment təcrübəsi, kreditləşmə qarşısındakı əngəllərin ortadan 

qaldırılması lazımdır.  

 

Torpağın suvarılması (innovatorlara maliyyə və digər dəstəklər) 

 

Alaq otlarının təmizlənməsi (rəqabət mühiti və effektiv tənzimləmə)  

 

Torpağın münbitliyinin artırılması (tədqiqat və informasiyanın 

yayılması)  

 

Torpağın əkin üçün hazırlanması (yeni təhsil sisteminin dizaynı) 

    

 

Texnoloji inkişaf səviyyəsi yüksəldikcə innovasiya siyasəti də buna uyğun olaraq reviziya 

edilməlidir. Konkret sektorlarla yanaşı bütün iqtisadiyyatın önündəki institusional və 

xroniki struktur əngəlləri tədricən qaldırılmalıdır (effektiv tənzimləmələrin qurulması, insan 

resurslarının keyfiyyətinin yüksəldilməsi tədbirləri). Hökumət innovasiya siyasətində 

tədricən nəticə əldə etməyə yönəlik bir çərçivə çizməlidir. Xüsusən innovativ təşəbbüsləri 

təşviq edəcək mühitin yaradılması önəmlidir və bu baxımdan innovasiya siyasətinin 

funksiyaları bunlar ola bilər50: müvafiq təşviqlər və mexanizmlərlə innovatorların 

dəstəklənməsi; innovativ təşəbbüslər qarşısındakı maneələrin ortadan qaldırılması; aktiv 

tədqiqat strukturlarının yaradılması; təhsil sistemi vasitəsilə insanlara kreativliyin təlqini. 

Hökumətin innovasiya siyasətinin rolunu obrazlı şəkildə yuxarıdakı təsvirdəki kimi torpağı 

becərən bir bağbanın işinə bənzətmək olar. 

Hökumət böyük dövlət proqramları və ya talantların (innovativ müəssisələrin) toplandığı 

xüsusi bölgələr vasitəsilə yeni texnologiyaları təşviq edə bilər. İnnovasiya siyasətinə bir başqa 

yanaşmaya görə, innovasiya siyasətini biznes mühiti, tənzimləyici mühit və texnologiya 

mühitindən ibarət bir üçbucaq kimi təsəvvür edilə bilər (aşağıdakı Sxem 6-da bu verilib). 

Biznes mühitin elementləri olaraq rəqabət mühiti, maliyyəyə çıxış imkanları, kapital bazarı, 

menecment vərdişləri; tənzimləyici mühitin elementləri kimi ticarət rejimi, pro-innovativ vergi 

sistemi, qanunun aliliyi və şəffaflıq, biznesə başlama və əmək bazarının tənzimlənməsi; texno-logiya 

                                                           
50 The International Bank for Reconstruction and Development/World Bank. “Innovation policy: a guide for developing 

countries”, 2010 (səh.60) 

mühitində isə işçi qüvvəsinin təhsili və texnoloji vərdişləri, texnoloji tədqiqat və ideyaların 

kommersiyalaşdırılması infrastrukturu, rəqəmsal texnologiya infrastrukturu və ekosistem ön plana 

çıxır. Güclü texniki-tətbiqi elmlər, texnologiya, riyaziyyat və mühəndislik təhsili innovativ 

sistemin qurulması üçün əsasdır. 

Sxem 5. “İnnovasiya siyasəti ücbucağı” 

 

“İnnovasiya daima öyrənmə və vərdişləri təkmilləşdirmə tələb edir”. İnnovativ həllərin və 

ixtiraçılığın daha da kütləviləşdirilməsi üçün Henrik Altşullerin “TRİZ” metodu, Edvard 

Bononun “6 papaq” metodu (6 nəfərdən ibarət hərənin bir yaradıcı funksiyası olan kiçik 

qruplarla innovativ həllərin hazırlanması), Tony Buzanın “zehin xəritələməsi” (mind 

mapping) metodu və digər yanaşmaların tədris olunduğu və tətbiq edildiyi mərkəzlərə 

ehtiyac var. Sovetlər Birliyi dönəmində Azərbaycanda yaşamış və fəaliyət göstərmiş dünyaca 

məşhur ixtiraçı alim və yazar Henrix Altşuller (Genrikh Saulovich Altshuller) geniş sahədə 

tətbiq edilən “ixtiraçılıq məsələlərinin həlli nəzəriyyəsi”ni (TRİZ – “теории решения 

изобретательских задач”) işləyib hazırlayıb51. Müəllif on minlərlə ixtiranı və patenti təhlil 

etdikdən sonra problemlərə gətirilən yaradıcı həllərin və ziddiyyətləri həll edən ixtiraları 

ortaya qoymağın alqoritminin universal ümumi 40 prinsipini müəyyən etmişdir (məsələn 

predmetin formasının simmetrikdən asimmetrikə çevrilməsi, bütövün seqmentlərə ayrılması və s.). 

TRİZ metodu texniki sistemlərin müəyyən qanunauyğunluqlarla inkişaf etdiyini sübut edir 

və bu bütün sahələrdə yaradıcı həllərin ortaya qoyulmasında istifadə oluna bilər. 

Mücərrədlik və ya abstraksiya imkan verir ki, bir sahədə əldə edilmiş yenilikçi həllin 

alqoritmi digər sahədə də tətbiq edilsin. TRİZ metodunun tədris və tətbiq edildiyi Bakıda 

“Gənc İxtiraçılar Məktəbi” (1980-ci illərdə bütün Sovetlər Birliyində 500-dən çox belə məktəb 

olub) və “Azərbaycan İxtiraçılıq Yaradıcılığı İctimai İnstitut”u fəaliyyət göstərib. Gənclərin 

yaradıcı potensialının açılmasına, inkişafına və düzgün yönəldilməsinə xidmət edən bu 

ənənəni indiki dövrdə də bərpa edib belə mərkəzlər açmaq olar. Post-sovet məkanı 

ölkələrinin bəzilərində, xüsusən Rusiyada universitetlərdə TRİZ nəzəriyyəsi də daxil 

                                                           
51 Eunika Mercier-Laurent. “Innovation ecosystems”. ISTE Ltd and John Wiley. 2011 (p.63) 

Biznes 
mühiti

Tənzimləyici 
mühit

İnnovasiya 
siyasəti 

üçbucağı

Texnologiy
a mühiti



34 
 

olmaqla innovasiya fəaliyyətinin təşkili üzrə sistemli biliklər verən “İnnovatika” proqramı 

tədris olunur52. Azərbaycanda da tətbiqinə başlanmalı olan belə proqramlarda mühüm 

məqamlardan biri fərdi və qrup yaradıcı həllərinə və ya innovasiyalara bazar ehtiyaclarının 

necə müəyyən edilməsinin də müəyyən edilməsidir. Azərbaycan sənayesinin ehtiyac duyduğu 

sahələrdə fundamental və tətbiqi tədqiqatlar aparılması üçün xüsusi doktorantura təqaüd proqramları 

təsis edilə bilər. Talantların ölkədən getməsinin qarşısını alan və ölkəyə gəlməsinin önünü açan 

təşviqedici addımlar (birgə layihələr, təqaüd və tədqiqat qrantları) atıla bilər. Dövlətin dəstəyi ilə həyata 

keçirilən tədqiqat və işləmələrə qoyulan sərmayələrin geri dönüşü (return) 20-67% intervalında 

dəyişir53. Yüksək multiplikativ effekti olan vergi krediti (tax credit) təcrübəsinin də tətbiqi nəzərdə 

tutula bilər. Texnoloji transferdə istifadə olunan məmulatların idxalında bəzi vergi güzəştlərinin və 

yerli innovativ məhsulların ixracının təşviqi, əqli mülkiyyət hüququnun qorunması, standartlaşma, 

lisenziyalaşma, sertifikatlaşma və patentləşmə prosedurlarının sadələşdirilməsi tədbirləri də həyata 

keçirilə bilər. 

 

 

9. DÖVLƏT İNNOVASİYA SİYASƏTİ VƏ ÖZƏL SEKTOR ŞİRKƏTLƏRİ 

 

Dövlətin investisiya siyasətinin məqsədi, hədəfləri və təşviq alətləri (vergi güzəştləri, kredit 

dəstəyi, infrastrukturun yenilənməsi və s.) özəl şirkətləri öz innovasiya xərclərini artırmağa 

sövq etməlidir. Tədqiqatlar göstərir ki, öz “R&D” büdcələrinin 25%-dən daha çoxunu 

müxtəlif təyinatlı proqram təminatına ayıran şirkətlərin gəlirləri rəqiblərinə nisbətən daha 

yüksək templə artır. Dünyanın ən çox R&D xərcləmələri olan 1000 iri korporasiyanın 

innovsiya (R&D) xərcləmələri 2016-cı ildə 0.04% artaraq 680 milyard dollara çatıb54. 2018-ci 

ildə R&D xərclərinin həcminə görə səhiyyə sektorunun kompyuter və elektronika sektorunu 

qabaqlayaraq ən böyük ümumi sektor halına gəlməsi gözlənilir. 2016-cı ildə ən çox 

innovasiya (R&D) xərcləri olan 20 beynəlxalq şirkətin sıralamasına və fərqli meyarlar üzrə 

bölgüsünə nəzər salaq. Bu şirkətlər əsasən ABŞ, Almaniya, İsveçrə, Britaniya, Yaponiya və 

Cənubi Koreya şirkətləridir, və onlar əsasən kompyuter və elektronika, proqram təminatı və 

internet, avtomobil və səhiyyə sektorlarında fəaliyyət göstərirlər. Onların illik R&D xərcləri 

6-13 milyard dollar intervalında dəyişir. 

 

 

 

 

                                                           
52 İlham Əhmədov (ADPU-nun Kompüter mərkəzinin direktoru). ”Təhsil innovasiyalarının idarə edilməsi” 

Azərbaycan Müəllimi. 31 Yanvar 2014 - №04. http://www.muallim.edu.az/www.old/arxiv/2014/04/49.htm 
53 Stephen J. Ezell and Robert D. Atkinson. “The Good, The Bad, and The Ugly (and Self-Destructive) of Innovation 

Policy: A Policymaker’s Guide to Crafting Effective Innovation Policy”. Information Technology and Innovation 

Foundation. 2010 (səh.49). 
54 PWC. “2016 Global Innovation 1000 Study”. 

http://www.strategyand.pwc.com/innovation1000#GlobalKeyFindingsTabs3  

http://www.muallim.edu.az/www.old/arxiv/2014/04/s04.htm
http://www.muallim.edu.az/www.old/arxiv/2014/04/49.htm
http://www.strategyand.pwc.com/innovation1000#GlobalKeyFindingsTabs3

Cədvəl 3. 2016-cı ildə ən çox innovasiya (R&D) xərcləri olan şirkətlər 

2016-cı il 

sıralamas

ı 

Şirkət Ölkə Sənaye İnnovsiya (R&D) 

xərcləri (mlrd.$) 

1  Volkswagen 
 

13.2 
 

Almaniya Almaniya 
 

Avtomobil 13.2 

2 Samsung Cənubi 

Koreya 

Kompyuter və elektronika 12.7 

3 Amazon ABŞ Proqram təminatı və 

internet 

12.5 

4 Alphabet ABŞ Proqram təminatı və 

internet 

12.3 

5 Intel Co ABŞ Kompyuter və elektronika 12.1 

6 Microsoft ABŞ Proqram təminatı və 

internet 

12 

7 Roche İsevçrə Səhiyyə 10 

8 Novartis İsveçrə Səhiyyə 9.5 

9 Johnson & 

Johnson 

ABŞ Səhiyyə 9 

10 Toyota Japoniya Avtomobil 8.8 

11 Apple ABŞ Kompyuter və elektronika 8.1 

12 Pfizer ABŞ Səhiyyə 7.7 

13 General 

Motors 

ABŞ Avtomobil 7.5 

14 Merck ABŞ Səhiyyə 6.7 

15 Ford ABŞ Avtomobil 6.7 

16 Daimler Almaniya Avtomobil 6.6 

17 Cisco ABŞ Kompyuter və elektronika 6.2 

18 AstraZeneca Britaniya Səhiyyə 6 

19 Bristol-Myers 

Squibb 

ABŞ Səhiyyə 5.9 

20 Oracle ABŞ Proqram təminatı və 

internet 

5.8 

Mənbə: http://www.strategyand.pwc.com/innovation1000  

 

Dövlət innovasiya siyasətində “dövlət-özəl sektor əməkdaşlığı”nı (“public-private partnership 

– PPP”) təşviq etməlidir. Bu zaman texniki və bilik dəstəyi ilə çalışılmalıdır ki, yeni 

http://www.strategyand.pwc.com/innovation1000

şirkətlərdə innovasiya strategiyası daimi qiymətləndirmədən keçən ümumi biznes inkişaf 

planının tərkib hissəsi olsun. İnnovasiya strategiyası bazarın tələblərinə və istehlakçıların 

gözləntilərinə uyğun qurulmalıdır. Şirkət öz sektoru daxilində və ya digər sənaye 

sahələrində kənar fikirləri daim nəzərdən keçirərərk xüsusi innovasiya səyləri barədə 

məlumat toplayır, yeni imkanları müəyyən edir və təşkilatın biliyini genişləndirir. Şirkət 

sahələrarası ideyaların kommersiyalaşdırılması üçün bütün daxili və xarici imkanlardan 

istifadə etməlidir. Korporasiyalar dövlətin də dəstəyi ilə innovasiya ehtiyacları və brendinq 

məqsədləri istiqamətində cari və potensial təchizatçılar, distribyutor, təhsil müəssisələri və 

xidmət təminatçıları ilə əməkdaşlıq etməlidir. Təşkilatlar öz innovasiya gündəliyini həyata 

keçirmək üçün öz maliyyə fondlarını düzgün idarə etməlidirlər. Müvafiq ölçmələr və risklərin 

idarə olunması tədbirləri davamlı olaraq sərmayə portfelini optimallaşdırmalı və müxtəlif həyat 

tsiklində olan (“life cycle”) investisiya imkanları yenidən nəzərdən keçirilməlidir. Dövlətin 

innovasiya siyasətində o da nəzərə alınmalıdır ki, fərdlərin, qrupların və ya şirkətlərin 

innovativ həll formalaşdırmaq cəhdlərində uğursuzluq ehtimalı və riski çox yüksəkdir55.  

İnnovasiya talantı təşkilatların və ya şirkətlərin performans qiymətləndirmələrində və insan 

resursları siyasətində də önəmli meyar olmalıdır. Qərar qəbul etmə sistemləri həm dövlət, 

həm də özəl sektorda innovasiya imkanlarına çevik reaksiya verə biləcək şəkildə dizayn 

edilməlidir. Təşkilati mədəniyyət hər bir işçinin yeni ideyalarla ortaya çıxmasını 

dəstəkləməlidir. İnnovasiya siyasəti hər kəsi əhatə edən inkluziv bir prosesin nəticəsi olmalı 

və innovativ davranış bir dəyər kimi təşviq edilməlidir. Təşkilati mühit yeni ideyaların testi 

üçün münasib olmalı, innivasiya prosesinin təbii tərkib hissəsi kimi həm uğurlardan, həm də 

uğursuzluqlardan nəticə çıxarılmalıdır. İnnovasiya qabiliyyətləri və davranışları daimi 

olaraq rəqəmsal platformalarda ölçülməlidir. Firma səviyəsində müvəffəq innovasiya 

siyasəti dəstəkləyici biznes mühitinə əsaslanır. Zəif biznes mühiti yeni məhsulun yaradılması 

xərcini əhəmiyyətli şəkildə artırır və innovasiyadan daxil olacaq mənfəətin miqdarını qeyri-

müəyyən edir, bütün bunlar isə firmaların innovativ fəaliyyətlə məşğul olmaq motivlərini 

ortadan qaldırır56. Bir və ya bir neçə yeni məhsullar təqdim edən firmalar qeyri-yenilikçi 

firmalarla müqayisədə biznes mühitinin keyfiyyətinə daha həssas yanaşırlar. Firmalar 

tərəfindən biznes mühitlə bağlı qavrayışdakı (“perception”) fərqliliklər şirkətlər korrupsiyanı, 

işçi qüvvəsinin bacarıqlarını və ticarət-gömrük qaydalarını qiymətləndirərkən daha yüksək 

olur. Bu fərqliliklər Mərkəzi Avropada və Baltikyanı ölkələrdə nisbətən kiçik, Azərbaycanda 

daxil olmaqla Mərkəzi Asiya, Şərqi Avropa, Qafqaz və Rusiyada isə daha böyükdür57. Bu 

ölkələrdə ümumi biznes mühiti yeniliklərə dəstək verə bilər. İnnovsiyaların hərəkətverici 

gücünə baxanda görürük ki, firmalar əsas iqtisadi institutların (aşağı səviyyəli korrupsiya, 

qanunun aliliyi, ticarət və investisiya üçün daha yüksək açıqlıq, yüksək bacarıqlı işçi qüvvəsi) 

bərqərar olduğu ölkələrdə daha çox innovativ olurlar. Maliyyə resurslarına asan çıxışın 

olması və İKT infrastrukturu da firmalara innovasiya fəaliyyətində yardımçı olur. İnnovativ 

“start-up”lar keçid ölkələrində daha azdırlar. İsrail kimi ölkələrin əksinə olaraq, bizim 

regionun ölkələrində gənclər və kiçik firmalar iri firmalara nisbətən qlobal texnoloji 

                                                           
55 Mark Dodgson, David Gann. “Innovation: A Very Short Introduction”. Oxford University Press 2010 (p.13-17). 
56 “Innovation in Transition”. EBRD Transition Report 2014 (səh.5) 
57 D.A. Dyker, S. Radosevic (Eds.) “Innovation and Structural Change in Post-Socialist Countries: A Quantitative 

Approach”. Springer, Nato Science Partnership Subseries: 4, Vol. 20 (1999) 

yeniliklərə və innovasiyalara daha az maraq göstərirlər. Daha yaradıcı gənclər və innovasiya 

firmaları isə daha əlverişli “start-up” mühitinin olduğu ABŞ kimi ölkələrə “innovasiya axını” 

(innovation drain) edirlər. Azərbaycan kimi keçid ölkələrində innovativ “start-up”ların 

sayının az olması bu ölkələrin yaxın gələcəkdə də texnoloji yeniliklərin yaradıldığı cəbhənin 

önündə olmasının çətinliyindən xəbər verir. İnnovativ “start-up”ların az yaranmasına səbəb 

olan bəzi səbəblər var:  

(i) xüsusiləşmiş maliyyələşmə mexanizmlərinin (risklərə tolerant “mələk sərmayədarlar”, 

vençur və “ilkin (seed) kapitallaşma”) olmaması;  

(ii) işçi qüvvəsinin bilik və vərdiş əksikliyi;  

(iii) bazara yeni firmanın daxil olmasını əngəlləyən rəqabət mühiti problemi;  

(iv) əqli mülkiyyət hüquqlarının zəif qorunması;  

(v) şirkətlərin top menecmentindəki insanların texnoloji proqresə məsafəli dayanması. 

Eyni zamanda, firmaların ölçüsü ilə onların innovasiya (tədqiqat və işləmə) fəaliyyətinə aktiv 

qoşulması arasında da birbaşa əlaqə var. Belə ki, daha böyük firmalar böyük xərc tələb edən 

tədqiqat və işləmə layihələrini rahatlıqla maliyyələşdirə bilirlər. 

 

 

10. ALTERNATİV TEXNOLOJİ İNNOVASİYA ÖNCƏLİYİ – QISA 

DÖVRLÜ (TSİKLLİ) TEXNOLOGİYALAR (CƏNUBİ KOREYA VƏ 

TAYVAN TƏCRÜBƏSİ ƏSASINDA) 

 

Qısa dövrlü texnologiyalara fokuslanmaq yanaşmasının əsas müəllifi Keun Lee (2013) qeyd 

edir ki, aşağı gəlirli ölkədən orta gəlirli ölkəyə çevrilmək üçün inkişaf etmiş ölkələrin 

dominant olmadığı sektorlarda (aşağı texnologiya tutumlu və xammal əsaslı aralıq məhsullar) 

ticarət əsaslı ixtisaslaşma önəmlidirsə, orta gəlirli ölkədən yüksək gəlirli ölkəyə çevrilmək 

üçün yeni texnolo-giyaların daha intensiv bazara daxil olduğu qısa patent dövrünə və ya 

tsiklinə malik texnologiyalar (“short-cycle technologies”) üzrə ixtisaslaşmaq önəmlidir58. 

 

 

 

 

 

 

 

                                                           
58 Keun Lee, “Schumpeterian Analysis of Economic Catch-up. Knowledge, Path-Creation, and the Middle-Income Trap”. 

Cambridge University Press. 2013 (səh. 24). 

Sxem 6. Texnoloji ixtisaslaşma meyarları və qısa dövrlü texnologiyaların üstünlüyü 

 

Mənbə: Lee (2013), səh.145. 

 

Qısa dövrə (tsiklə) malik texnologiyalar texnoloji köhnəlmənin və ya aşınmanın çox sürətlə 

baş verdiyi, əvvəlki nəsil texnologiyalardan asılılığın aşağı olduğu və yeni texnologiyaların 

daha tez müddətdə tətbiq edilə biləcəyi texnologiyalardır (məsələn, Cənubi Koreya və Tayvanın 

ixtisaslaşdığı elektronika və digər əlaqəli məhsullar buraya daxildir). Cənubi Koreya və Tayvan 

təcrübəsi əsasında qısa dövrlü texnologiyaların bəzi nümunələri bunlardır: elektrik 

yarımkeçirici-lər, televizorlar, tranzistorlar, bərk diodlar, quru nəqliyyat vasitələri, işıqlandırma 

vasitələri, statik məlumat saxlama qurğuları, maqnit dinamik məlumat saxlama cihazları. 1980-ci 

illərin ortalarından Cənubi Koreya və Tayvan digər orta gəlirli və hətta yüksək gəlirli 

ölkələrdən texnoloji ixtisaslaşmalarını fərqləndirərək qısa dövrlü texnologiyaları daha 

ağırlıqlı olaraq öncəliyə çevirdilər. Ancaq təqribən ortalama 15 il qısa dövrlü texnologiyalar 

sektorunda ixtisaslaş-dıqdan sonra həmin ölkələr zəruri texnoloji bacarıqları və vərdişləri 

toplayıb daha çox əlavə dəyər yaradan yüksək patent tsikli olan texnoloji sektorlara yönəlib 

orada uğur qazandılar. Qısa dövrlü texnologiyalar sektorunda müəyyən müddət qalmaq və 

ixtisaslaşmaq bu ölkələrin innovasiya (R&D) xərclərini, tədqiqat və işləmə sektorunda çalışan 

tədqiqatçı sayını daha da artırmaqlarına səbəb oldu. Azərbaycanda da dövlətin innovasiya 

siyasətində Koreya və Tayvan innovativ modelinə əsaslanan bu alternativ dəyərləndirilə 

bilər. 

 

 

11. İNNOVASİYA XƏRCLƏRİ VƏ MİLLİ GƏLİRİN DİNAMİKA TSİKLİ 

 

İqtisadi siyasətin məqsədi rifah yaradılmasını sürətləndirməkdir. İqtisadi rifah iqtisadi 

artımı, iqtisadi artım isə texnoloji dəyişiklikləri və ya innovasiyaları tələb edir. Bu məqsədlə 

bütün iqtisadi artım nəzəriyyələri mövcud texnologiyaların adaptasiyasını və ya yeni 

texnologiyaların tətbiqini məhsuldarlığı artıran bir faktor kimi davamlı iqtisadi artımda 

Qısa dövrlü 
texnologiyalar

Mövcud 
texnologiyadan az 

asılılıq

Bilgi yaranmanın 
lokalizasiyası

Bazara daxilolmada 
aşağı beryer və 
yüksək mənfəət

Tamamilə yeni 
texnologiya üçün 
daha çox imkan

Yüksək satış artımı 
perspektivi

mühüm hesab ediblər. Burada texnoloji dəyişim və innovasiya prosesinə geniş spektrdə 

baxılır. İnnovasiya yalnız məhdud sayda yüksək texnologiya sənayelərində baş vermir. Bu 

əslində bütün sektorlarda baş verən bir fenomendir. Hətta aşağı texnologiyalı (low-tech) və 

ya ənənəvi sayılan sənaye sektorlarındakı müəssisələr texnoloji cəhətdən yeni olan məhsul 

və proseslərdən böyük satışlar əldə edirlər. İnkişaf etmiş ölkələrin ən böyük sektoru olan 

xidmət sektoru da bir xeyli innovativdir. Neoklassik iqtisadi artım nəzəriyyəsinin 

innovasiyalar üzrə xətti modelində (“linear model” of innovation) sənayedə texnoloji 

dəyişikliklərin ön şərtlərini əhatə edir. Bu zaman fundamental tədqiqatlar və tətbiqi işləmələr 

(“R&D”), məhsul üzrə layihə mühəndisliyi, biliyin kommersiyalaş-ması, marketinq 

mərhələləri nəzərdən keçirilir59.  

 

Mənbə: Dünya Bankı metadata sistemi (http://data.worldbank.org/)  

 

İqtisadi artım və texnoloji inkişaf (innovasiya xərcləri və patent statistikası ilə ölçülür) 

arasında yüksək pozitiv korrelyasiyanın olması təsdiqlənib60. Azərbaycanda adambaşına 

düşən ÜDM-in illik artım tempi ilə innovasiya (“R&D”) xərcləmələrinin ÜDM-ə nisbəti 

arasında statistik müqayisəli analizin mümkün olduğu 1996-2014-cü illər intervalında aydın 

bir korrelyasiya yoxdur (-0.21). Ancaq maraqlı məqam budur ki, adambaşına düşən milli 

gəlirin xüsusi artım dinamikası göstərdiyi 2002-2007-ci illər üçün iki göstərici arasında 

korrelyasiya aparsaq çox yüksək neqativ korrelya-siya (-0.93) görə bilərik. Yəni ölkədə maddi 

rifah artan dönəmdə innovasiya xərcləri nəinki müvafiq templərlə artmayıb, tam əksinə 

ÜDM-də xüsusi çəkisi daha da azalıb. 2008-2014-cü illərdə hər iki göstərici yüksək volatillik 

göstərdiyindən aydın korrelyasion əlaqə müşahidə edilmir. 

Empirik tədqiqatlar göstərir ki, əgər ənənəvi istehsal faktorları iqtisadi artımın 65%-ni təmin 

edirsə, texnologiyada innovativ yeniliklər iqtisadi artımın 35%-ni təmin edir. İnnovasiya 

                                                           
59 Lynn K. Mytelka, Keith Smith. “Innovation theory and innovation policy: bridging the gap”. UNU/INTECH, DRUID 

Conference, Aalborg, June 12-15 2001 
60 Peter Nijkamp, Iulia Siedschlag (ed.-s). “Innovation, Growth and Competitiveness: Dynamic Regions in the Knowledge-

Based World Economy”. Springer-Verlag Berlin Heidelberg 2011 (p.18) 

(“R&D”) xərclərinin ÜDM-də payı əlavə 1% artarsa, iqtisadi artım tempi inkişaf etmiş və 

etməkdə olan ölkədə əlavə olaraq 0.25%-dən çox artar. İnnovasiya (“R&D”) xərclərinin ÜDM-

də payının tədricən 1.5%-ə çatdırılması, birgə layihələr vasitəsilə effektiv universitet-sənaye 

əlaqələrinin qurulması, innovasiya fəaliyyətində “özəl-dövlət əməkdaşlığı”nın daha da təşviq edilməsi 

dövlətin innovasiya siyasətində əsas məqsədlər ola bilər61. Amma bütün bu məqsədlərə çatmaq üçün 

dövlət və özəl sektor təmsilçilərinin, akademik sektor nümayəndələrinin davamlı fikir mübadiləsi yolu 

ilə qısa, orta və uzun müddətli tədbirlər planı işlənməlidir (bu sənədin sonunda belə bir fəaliyyətlər 

matrisi də təqdim olunur). 

 

 

12. YEKUN TAPINTILAR VƏ TÖVSİYYƏLƏR  

 

Azərbaycanda maddi rifah artan dönəmdə innovasiya xərcləri nəinki müvafiq templərlə 

artmayıb, tam əksinə ÜDM-də xüsusi çəkisi daha da azalıb. Dövlətin innovasiya siyasətinin 

məqsədi, hədəfləri və təşviq alətləri icraçı qurumların konkret performans indikatorları ilə 

inteqrasiyalı şəkildə vahid bir sənəddə öz əksini tapmayıb. Azərbaycanda dövlətin 

innovasiya siyasətinin uzun müddətli məqsədləri və strateji vəzifələrini ehtiva edən, ciddi 

şəkildə monitorinq olunan vahid bir sənədə ehtiyac duyulur. Ancaq ümumən hər bir strateji 

sənədin və ya dövlət siyasətinin icrası ölkənin dövlət idarəetməsinin ümumi keyfiyyətindən 

asılıdır. Bu baxımdan, effektiv innovasiya siyasəti keyfiyyətli dövlət idarəetmə aparatı (maraq 

qruplarının təsirindən müstəqil) və təkmil biznes mühit islahatları tələb edir. 

İqtisadi artım tempinin azaldığı dövrdə xüsusən texnologiya transferini və bəzi seçilmiş 

sektorlarda tədqiqat və işləmə xərclərini stimullaşdıran tədbirlərə ehtiyac duyulur. 

Azərbaycan Uzaq Şərq ölkələrinin (Cənubi Koreya, Tayvan) təcrübələri əsasında ortalama 10-

15 il müddətində qısa dövrlü texnologiyalar sektorunda ixtisaslaşdıqdan sonra zəruri texnoloji 

bacarıqları və vərdişləri toplayıb daha innovativ məhsullar istehsal etmək strategiyasını seçə 

bilər. Qısa dövrlü texnologiyalar sektorunda müəyyən müddət qalmaq və ixtisaslaşmaq 

ölkəyə innovasiya (R&D) xərclərini, tədqiqat və işləmə sektorunda çalışan tədqiqatçı sayını 

artırmaq imkanı verər. Azər-baycanda dövlətin innovasiya siyasətində bu alternativ 

dəyərləndirilə bilər. 

Tədqiqat və işləmələr (“R&D”) elmi biliklərin artırılması və onların tətbiq edilməsi üçün yeni 

sahələrin axtarılması məqsədi ilə ardıcıl olaraq həyata keçirilən elmi fəaliyyət başa düşülür. 

Biznes üçün “R&D” vergi təşviqlərinə icazələr və kreditlər, eləcə də biznesin R&D xərclərinə 

əlverişli vergi yanaşmasının digər formaları daxildir. Gəlir əsaslı stimul, lisenziya və patent, 

akkreditasiya, standartlaşma və sertifikatlaşma da digər tənzimləmə sahələridir. İnnovasiya 

(R&D) xərclərinin ÜDM-də payı əlavə 1% artarsa, iqtisadi artım tempi inkişaf etmiş və 

etməkdə olan ölkədə əlavə olaraq 0.25%-dən çox artar. İnnovasiya (“R&D”) xərclərinin ÜDM-

də payının 2%-ə çatdırılması, effektiv universitet-sənaye əlaqələrinin qurulması, innovasiya 

                                                           
61 Cuma BOZKURT. “R&D Expenditures and Economic Growth Relationship in Turkey”. International Journal of 

Economics and Financial Issues. Vol. 5, No. 1, 2015, (səh.188-198) 

fəaliyyətində “özəl-dövlət əməkdaşlığı”nın təşviqi dövlətin innovasiya siyasətində əsas orta 

müddətli məqsədlər ola bilər. İnnovasiya konsepsiyasında ixtira ilə yanaşı istehlakçının 

məhsula verdiyi dəyərə və əsaslandığı dəyərlərə, biznes modelin keyfiyyətinə də önəm 

verilməlidir62. Əks halda sadəcə R&D xərclərinin artımı satış və mənfəətdə artım, bazar 

kapitalizasiyasında və səhmdar gəlirində nə dövlətə, nə şirkətə ciddi artım vəd etmir. 

İnnovasiya həm texniki riskləri (yeni texnologiya hazırlamaq mərhələsində ortaya çıxır), həm 

də bazar risklərini (məhsulun satışı və istifadəsi mərhələsində ortaya çıxır) həll edə 

bilməlidir.  

İnnovasiya siyasəti qlobal trendləri də nəzərə almalıdır. Belə ki, tədqiqatlar göstərir ki, R&D 

xərcləmələrinə görə 2018-ci ilə qədər olan dövrün dünyada öncül sektorları süni intellect, 

böyük məlumat bazaları ilə iş (“big data analysis”), bio-nanotexnologiya, informasiya 

texnologiyaları, biomühəndislik, fərdi tibbi diaqnostika alətləri, nanotexnologiya, bərpa 

olunan enerji, proqram təminatı, robot sənayesi olacaq63. Dünya Bankının inkişaf etməkdə 

olan ölkələri üçün innovasiya siyasəti tövsiyyələrinə uyğun olaraq innovasiya siyasəti bütün 

hökumətin öhdəliyinə çevrilməli, innovator fərd və şirkətləri müəyyən edən və dəstəkləyən 

mexanizmlər hazırlanmalı, vençur kapitallaşması üçün zəruri normativ hüquqi baza 

formalaşdırılmalı, həm özəl, həm də dövlət sektorunun tədqiqat və işləmə xərclərinin artımı 

daha çox qeyri-dövlət və xarici maliyyə mənbələri hesabına stimullaşdırılmalı, təhsil sistemi 

innovativ düşüncəni dəstəkləyən şəkildə yenidən dizayn edilməli, xarici ticarət və investisiya 

fəaliyyətləri liberallaşmalıdır. Bakıda artıq başlayan yüksək texnologiyalar sahəsində 

perspektivli və innovativ layihələrin həyata keçirilməsinə dəstək məqsədli “Açıq İnnovasiyalar 

üzrə Start-up Turu” (Open Innovations Startup Tour) təcrübəsini bütün bölgələr üzrə 

genişləndirmək lazımdır64. 

Həyata keçiriləcək horizontal və vertikal innovasiya siyasəti tədbirləri ölkədəki normativ 

hüquqi aktlarda ediləcək zəruri dəyişikliklərlə birgə “innovasiya ekosistemi” (innovativ fərd, 

innovativ şirkət və innovativ dövlət) formalaşdırmağa töhfə verə bilər. İnnovativ fərdin 

formalaşmasında təhsil sisteminin önəmi, innovativ şirkətin formlaşmasında rəqabət 

mühitinin önəmi, innovativ dövlətin formalaşmasında isə bürokratik aparatın islahatlarının 

önəmi ön plana çıxır. Bu zaman Azərbaycan kimi keçid ölkələrində prioritet sektorlar 

içərisində İKT, enerji, tibb kimi sahələr önə çıxır. Bu sektorlarda fəaliyyət göstərən şirkətlərin 

innovativ tədqiqat və işləmə layihələrinə birbaşa dəstək verilməsi atılacaq növbəti addım ola 

bilər. İnnovasiya layihələrinin maliyyələşdiril-məsi üçün xüsusi bir dövlət agentliyi də 

yaradıla bilər. Dövlətin innovasiya siyasəti innovasiya sistemini dəstəkləyən klasterlərin 

formalaşmasını da əhatə etməlidir. Azərbaycan və digər keçid ölkələri yeni texnologiyanın 

absorbsiyası və yaradılması baxımından inkişaf etmiş ölkələrdən geri qalırlar. Bu ölkələr 

innovasiya siyasətlərinin məqsədləri olaraq birbaşa yeni texnologiyanın yaradılmasını təsbit 

                                                           
62 Tendayi Viki. “Why R&D Spending is Not a Measure of Innovation”. 21/08/17.  

http://www.forbes.com/sites/tendayiviki/2016/08/21/why-rd-spending-is-not-a-measure-of-innovation/#37bd45df4276 
63 Industrial Research Institute (IRI), Global R&D Funding Forecast 2016, R&D Magazine  

https://www.iriweb.org/sites/default/files/2016GlobalR%26DFundingForecast_2.pdf  
64 Bakıda “Açıq İnnovasiyalar üzrə Startap Turu” keçiriləcək. “Azərtac” İA. 04.04.2017. 

http://azertag.az/xeber/Bakida_Achiq_Innovasiyalar_uzre_Startap_Turu_kechirilecek-1047884  

http://www.forbes.com/sites/tendayiviki/
http://www.forbes.com/sites/tendayiviki/2016/08/21/why-rd-spending-is-not-a-measure-of-innovation/#37bd45df4276
https://www.iriweb.org/sites/default/files/2016GlobalR%26DFundingForecast_2.pdf
http://azertag.az/xeber/Bakida_Achiq_Innovasiyalar_uzre_Startap_Turu_kechirilecek-1047884

ediblər. Halbuki ölkələrin real iqtisadi potensialı və sektorlar üsrə ixtisaslaşma dərəcəsi 

nəzərə alınmaqla innovasiya siyasəti tərtib edilməlidir. 

İnnovativ iqtisadiyyatın qurulması və effektiv dövlət innovasiya siyasəti üçün “innovasiya 

ekosistemi” çərçivəsində tövsiyyə edilən qısa, orta və uzun müddətli tədbirlər: 

İnnovasiya 

siyasəti 

tədbirləri 

Qısa müddətli 

dövrdə 

(1 ilə qədər) 

Orta müddətli 

dövrdə 

(1-5 il müddətində) 

Uzun müddətli 

dövrdə 

(5 ildən artıq) 

 

 

 

 

 

 

 

 

 

 

 

“İnnovativ 

fərd”  

üçün 

1. “2018-2025-ci illər 

üzrə Dövlət İnnova-

siya Strategiyası” və 

dövlət 

proqramlarının 

hazırlanması  

1. İnnovativ start-

up layihələrinin 

maliyyə-

ləşdirilməsinin yeni 

rəqabətli 

mexanizmi-nin 

hazırlanması 

1. Orta və ali təhsil 

sisteminin 

interaktiv, öyrənmə 

əsaslı (“learning-

centered”) yenidən 

dizaynı 

2. Doktorantura və 

magistratura 

pillələri üçün elmi 

tədqiqatlar təqaüd 

proqramları  

2. “Əksinə Beyin 

Axını” Dövlət 

Proqramı (“Counter 

Brain Drain”) 

hazırlanması 

2. Hər il ən azı 1000 

gənc və orta yaşlı 

texnoloji işçiləri AB 

ölkələrinə təcrübəyə 

göndərmək 

3. R&D və 

innovasiya 

sahəsindəki işçilər 

üçün yeni əmək 

haqqı və pensiya 

təminatı 

3. Universitetlərdə 

icbari peşə staj 

proqramlarının 

hazırlanması və 

tətbiqi 

3. Keyfiyyətli insan 

resursu təminatı 

üçün bütün 

bölgələrdə təlim 

mərkəzlərinin 

qurulması 

4. Açıq 

İnnovasiyalar üzrə 

“Start-up” turlarının 

bütün bölgələr üzrə 

təşkili 

4. İnnovasiya 

infras-trukturu 

subyektləri və 

ticariləşmə ehtimalı 

yüksək patentlərin 

vahid reyestri 

4. Texniki və təbiət 

elmlərinin 

bakalavratura, 

magistratura və 

doktorantura 

pillələrində dövlət 

hesabına xaricdə 

təhsilin davamlı 

edilməsi 

 

 

 

 

1. “2018-2025-ci illər 

üzrə Dövlət 

İnnovasiya 

Strategiyası” və 

bundan irəli gələn 

dövlət 

1. Tədqiqat və 

işləmə xərclərini 

(R&D) müəyyən 

edilmiş nisbətlərdə 

artıran şirkətlərə 

vergi və digər 

1. Beynəlxalq 

miqyasda 

markalaşma 

potensiyalı olan 

yerli şirkətlərin və 

onların 

“İnnovativ 

şirkət” üçün 

proqramlarının 

hazırlanması və 

qəbulu 

güzəştlərin 

verilməsi 

mexanizmi 

məhsullarının 

dəstəklənməsi 

(“AzQuality” modeli) 

2. Texnoloji transfer 

məmulatlarının 

idxalına vergi 

güzəştləri 

2. Vergi krediti 

(“tax credit”) 

təcrübəsinin tətbiqi  

2. Tədqiqat və 

işləmə xərclərinin 

(R&D) ÜDM-dəki 

payının 2025-ci ilə 

qədər 1.5%-ə 

çatdırılması 

3. Bütün regionlarda 

Texnoloji Transfer 

Mərkəzlərinin  

3. “Vençur kapitalı 

haqqında” Qanun 

layihəsi 

hazırlanması 

3. Beynəlxalq 

donorlarla birgə 

“Vençur Kapital 

İnvestisiya 

Proqramı”nın 

həyata keçirilməsi 

4. Texnoloji Transfer 

Mərkəzlərinin 

nümunəvi 

əsasnaməsi 

hazırlanması 

4. Ən azı 2 regionda 

pilot Texnoloji 

Transfer 

Mərkəzinin 

qurulması 

4. Bütün regionlarda 

Texnoloji Transfer 

Mərkəzlərinin 

qurulması 

 

 

 

 

 

 

 

 

 

 

 

 

“İnnovativ 

dövlət” üçün 

1. İnnovasiya 

strategyası üçün 

qarışıq (dövlət və 

özəl sektoru, 

akademik sektor və 

vətəndaş cəmiyyəti) 

komissiya  

1. “2018-2025-ci illər 

üzrə Dövlət İnnova-

siya Strategiyası” 

və bundan irəli 

gələn dövlət 

proqramlarının 

hazırlanması  

1. Elm, Sənaye və 

Texnologiya 

Nazirliyinin 

yaradılması və 

regional innovasiya 

– bilik mərkəzlərinin 

qurulması 

 

2. “İnnovasiya fə-

aliyyəti və dövlət 

innovasiya siyasəti 

haqqında” Qanun 

layihəsi 

2. VXSİDA-nın 

İnnovasiyalar 

Mərkəzinin bölgələr 

üzrə sosial 

innovasiya 

müsabiqələri 

2. Qlobal innovasiya 

indeksində 

Azərbaycan-ın ilk 50 

ölkə sırasına daxil 

olması 

3. Milli innovasiya 

sisteminin “əsas 

performans 

indikator-ları”nın 

hazırlanması 

3. Dövlət idarəetmə 

aparatının 

“çeviklik, 

yenilikçilik, açıqlıq” 

prinsipləri ilə 

3. Cənubi Qafqaz və 

Orta Asiyanın orta 

texnologiya tutumlu 

məhsullarda əsas 

istehsal mərkəzinə 

çevrilmək  

davamlı struktur 

islahatları 

4. Dövlət 

universitet-lərinin 

tədris proqra-mına 

“TRİZ metodu”- nun 

salınması 

4. “TRİZ metodu” 

əsasında “İctimai 

Yaradıcılıq 

Mərkəzi”-nin 

qurulması 

4. Bütün bölgələrdə 

“Gənc İxtiraçılar 

Məktəbi”nin 

açılması 

5. Daha dar 

ixtisaslaş-malı 

texnopark və 

innovasiya zonaları 

barədə müzkirələr 

5. Qlobal 

renkinqlərdə 

universitetlərimizin 

reytinqinin 

yüksəlməsi 

5. İxtisaslaşmış 

tədqiqat 

universitetinin 

fəaliyyətə başlaması 

(xarici tanınmış 

univ.-lə birgə) 

Əlavə 1. İnkişaf etmiş və inkişaf etməkdə olan ölkələrdə R&D xərcləri 

Ölkə 

R&D xərclərinin ÜDM-də 

payı 

(%, 2015) 

Adambaşına düşən R&D 

xərcləri (USD, 2015) 

İsrail 4.3 1556 

Koreya 4.2 1466.3 

Yaponiya 3.5 1341.5 

İsveç 3.3 1561.2 

Avstriya 3.1 1520.4 

Danimarka 3 1450.7 

İsveçrə 3 1709.4 

Finlandiya 2.9 1225.8 

Almaniya 2.9 1381 

ABŞ 2.8 1563.2 

Belçika 2.5 1126.9 

OECD 2.4 974.9 

Fransa 2.2 915.3 

İslandiya 2.2 1045.7 

Slovaniya 2.2 707.6 

Avstraliya 2.1 991.3 

Çin 2.1 297.4 

AB 15 2.1 874.9 

AB 2 753.8 

Niderland 2 999.5 

Çexiya 1.9 657.6 

Norveç 1.9 1200.9 

Britaniya 1.7 711.1 

Kanada 1.6 724.2 

Estoniya 1.5 433.8 

İrlandiya 1.5 776.4 

Macarıstan 1.4 364.6 

İtaliya 1.3 496.1 

Lüksemburq 1.3 1339.3 

Portuqaliya 1.3 378.9 

Yeni 

Zelland. 
1.2 416.4 

Slovakiya 1.2 352.8 

İspaniya 1.2 425.4 

Rusiya 1.1 277 

Yunanıstan 1 251.9 

Polşa 1 266.5 

Türkiyə 1 200.2 

Cən. Afrika 0.7 93.5 

Meksika 0.6 98.4 

Argentina 0.6 119.9 

Çili 0.4 89.6 

Mənbə: http://www.compareyourcountry.org/science-and-technology 

 

 

 

 

 

  

http://www.compareyourcountry.org/science-and-technology

Əlavə 2. İnnovasiya indeksi göstəriciləri 

            
(Qeydlər: PhD – doktorant; R&D – innovasiya yönümlü araşdırma və prototip inkişafı; KOM – kiçik və 

orta müəssisə; PCT – Patent Əməkdaşlığı Sazişi). 

           

   

  

İnnovasiya 
indeksinin 

göstəriciləri

Təminatçılar 
(enablers) 

İnsan 
resursları

Yeni PhD 
məzunları

30-34 yaşlı ali 
təhsilli əhali

Orta təhsilli 
gənc əhali

Keyfiyyətli 
tədqiqat 
sistemi

Beynəlxalq 
elmi yayınlar

"Top 10%" ən 
çox istinadlı 
elmi nəşrlər

Xarici PhD 
tələbələri

Maliyyyə və 
dəstək

Dövlət 
sektorunda 

R&D xərcləri

Vençur 
kapital 

sərmayələri

Firma 
fəaliyyətləri

Firma 
investisiyaları

Biznes 
sektorunda 

R&D xərcləri

Qeyri-R&D 
innovasiya 

xərcləri

Sahibkarlıq və 
əlaqələri

Daxili 
innovasiya 

edən KOM-lar

Digərləri ilə 
innovasiya 

edən KOM-lar

Dövlət-özəl 
ortaq yayınlar

İntellektual 
mülkiyyət

PCT patent 
müraciətləri

Sosial 
problemlər 
patentləri

İcmaların 
ticarət 

markaları

İcmanın 
məhsul 

dizaynları

Nəticələr 
(outputs) 

İnnovatorlar

Məhsul və 
proses 

innovatorları

Marketinq və 
təşkilati 

innovatorlar

İnnovativ 
məşğulluq 
yaradanlar

İqtisadi 
effektlər

Elmtutumlu 
sahələrdə 

aktivlik

"High-tech" 
məhsulların 

ixracı

Elmtutumlu 
xidmətlərin 

ixracı

Yeni 
bazarlarda 

satışlar

Xaricdən 
lisenziya və 
patent gəliri

